
«Չկայ աւելի մեծ զգացում, որ երբ կը հարւածես, քո բազուկիդ հետ 
կը հարւածեն տասնեակ հազարներ: Որ երբ դուն արիւն կու տաս 
երակներէդ, արդէն տասնեակ հազրաներու արցունքը կը սրբես»

Սարգիս Զէյթլեան (1930-1985), ՀՅԴ Բիւրոյի երկար տարիների անդամ, 
Դաշնակցութեան մեծ տեսաբան եւ գաղափարախօս

Իսլ. յեղափոխութեան առաջնորդ.

«ԱՐԴԱՐՈՒԹԻՒՆԸ ՀԱՆՐԱՅԻՆ 
ՀՆԱՐԱՒՈՐՈՒԹԻՒՆՆԵՐԻ ՕԳՏԱԳՈՐԾՄԱՆ 

ԴԱՍԱԿԱՐԳԱՅԻՆ ԱՆՋՐՊԵՏԻ ԺԽՏՈՒՄՆ Է»
«ԱԼԻՔ» - Իսլ. յեղափոխութեան առաջ- 

նորդ այաթ. Սէյէդ Ալի Խամենէին երէկ՝  
երեկոյեան հանդիպել է մօտ 3000 ուսա- 
նողների եւ բարձարագոյն կրթական  
հաստատութիւնների քաղաքական, գի- 
տական եւ մշակութային կազմակեր- 
պութիւնների ներկայացուցիչների հետ:

Աւելի քան 2.5 ժամ տեւած հան- 
դիպման ժամանակ, Իսլամական յեղա- 
փոխութեան առաջնորդը երկրի եւ հա- 
մակարգի հիմնական նպատակն ան- 
ւանել է «աւելի լաւ վաղւայ օրը, քան  
այսօրը»: Նա ուսանողներին եւ ուսա- 
նողական կազմակերպութիւններին կոչ  
է արել նոր լուծումներ առաջարկել այս 
նպատակին հասնելու համար՝ շեշտե- 
լով. «Գիտնականներ կրթելը, գիտու- 
թիւն արտադրելը եւ այս երկու հիմ- 
նանպատակների հունաւորումը հա- 
մալսարանների հիմնական խնդիրներն  
են»:

Ուսանողական միջավայրի բնոյթն  
անւանելով, որպէս ուրախ, աշխոյժ, յու- 
զիչ եւ պահանջկոտ, եւ անդրադառնալով 
հանդիպամն ընթացքում ուսանողա- 
կան կազմակերպութիւնների ներկայա- 

ցուցիչների կողմից բարձրացւած հարցե- 
րին հետամուտ լինելու անհրաժեշ- 
տութեանը, այաթ. Խամենէին ասել է. «Իւրա- 
քանչիւր առաջարկ պէտք է լինի իրա- 
տեսական եւ հասուն՝ միաժամանակ 
ունենալով վերլուծական եւ ինտելեկ- 
տուալ խորութիւն, եւ օգնի լուծել առկայ  
խնդիրները»:

Իսլամական յեղափոխութեան առաջ- 

նորդն ի պատասխան արդարութեան 
վերաբերեալ իր այսօրւայ եւ 1381  
թւականի տեսակէտի տարբերութեան 
մասին ուսանողական կազմակերպու- 
թիւնների ներկայացուցիչներից մէկի 
ելոյթին, ընդգծել է. «Տարբերութիւնն այն  
է, որ արդարութեան հարցում իմ շեշ- 
տադրումն աւելացել է»:

(Շար. 8-րդ  էջում)

«Այստեղ է վճռւում եւ որոշւում 
հայոց կեանքը».

Բագրատ Սրբազանը 
Ոսկեպարում քարոզ է կարդացել

Տէր Բագրատ արք. Գալստանեանը 
ՀՀ Տաւուշի մարզի Ոսկեպար գիւղի 
Սուրբ Աստւածածին եկեղեցում, երէկ՝ 
ապրիլի 7-ին Աւետման պատարագից  
յետոյ քարոզ է արել։

Սրբազանի խօսքով՝ Սուրբ Մա- 
րիամ Աստւածածնի անունով օծւած  
եւ հայութեանը, որպէս ժառանգու- 
թիւն կտակւած Ոսկեպարի եկեղե- 
ցին խորհրդանիշ է դարձել։ Բագրատ  
Սրբազանն այն «դեռեւս» սահմանա- 
պահ տաճար է անւանել։

«Ձեր մտքերը թող չխանգարւեն «դե- 
ռեւս» բառից, այդպէս ասելով նկատի 
ունեմ, որ Աստծոյ կամօք ժամանակի 
ընթացքում այս տաճարը կը դառնայ 
ոչ թէ սահմանապահ, այլ համայնքի 
կենտրոնը»,- քարոզի ընթացքում ասել  
է նա։

«Դա տեղի կունենայ մեր պա- 
տասխանատւութեամբ, զոհաբերութեամբ  
եւ յանձնառութեամբ։ Կամ եւ մնում 
եմ Տիրոջ ծառան, եւ թող այդ բոլորը 
պատահեն ինձ։ Սա ճշմարտութեանը 
յանձնւելու մեծագոյն սխրանք է եւ քայլ։ 
Աստւածամայրը երկնքի եւ երկրի 
սահմանը ջերմութեամբ է պահում, 
մեզ ներառում իր մէջ, մեզ համար 
բարեխօսում երկնքում ու երկնքի 
շնորհները յեղում մեզ վրայ՝ որպէս 
հովանաւոր մայրը մեր բոլորի»,- նշել  
է Սրբազան Հայրը։

Նա վստահեցրել է. «Ոսկեպարի 
եկեղեցին էլ, որը սահմանագծում է, 
խօսում է այդ հովանաւորութեան, 
շնորհներ բաշխելու, պաշտպանու- 
թեան, նաեւ կեանքի վերածննդի խոր- 
հըրդանիշը լինելու մասին»։

«Այս փոքրիկ տաճարը, ինչպէս 
Աստւածամայրն էր, այսօր իր թեւերը  
տարածել է ողջ Հայաստանի եւ հայ 
ժողովրդի վրայ։ Հէնց այս տաճարը 
հնարաւորութիւն ունի դառնալու ողջ  
հայութեան հովանաւորը, խորհրդա- 
նիշը, ինչպէս նաեւ պաշտպանն ու  
զօրութիւնը։ Այդպիսով այն կարող է  

նոյնիսկ մեր յաղթանակի խորհրդա- 
նիշը դառնալ։ Այստեղ է վճռւում հա- 
յոց կեանքը, նոյնիսկ չեմ ասում ապա- 
գայ կեանքը, այլ այսօրւանը, եւ այս- 
օրւանից բխած գալիքը»,- ասել է Բագ- 
րատ արքեպիսկոպոսը:

Հայր Սուրբը շեշտել է. «Հայաս- 
տանն ու հայ ժողովուրդն այսօր վճռա- 
կան ժամանակներում են ապրում, 
իսկ Ոսկեպարը դադարել է ուղղակի 
գիւղ, աշխարհագրական տարածք լի- 
նել, այն պայքարի եւ յաղթանակի  
խորհրդանիշ է դարձել»։ 

Նրա պնդմամբ՝ Ոսկեպարը մինչ  
այս պահը կարողացել է բեկել թշնա- 
մական ծրագրերը եւ այն կը կարո- 
ղանայ հայութեան յաղթանակի մի- 
ջոցը դառնալ։

 «Ոսկեպարը կը կարողանայ նաեւ 
միջոց դառնալ այդ խորհրդանիշը 
հասցնելու յարութեան եւ յաղթանակի 
գագաթին։ Մեր կեանքն այստեղից  
սկսւում է, բայց այստեղ չի աւարտւում:

Ոսկեպարը թող մեզ հասցնի Ար- 
ցախ: Ոսկեպարի տաճարը ժամա- 
նակին չղջիկների բնակավայր էր,  
մարդկային ներկայութիւնից չղջիկ- 
ները հեռացան, եւ մեր կեանքի 
«չղջիկների» հետ էլ է այդպէս լինելու: 
Այնտեղ, որտեղ մարդը հոգով ներկայ 
կը լինի, խաւարասէր չղջիկները չեն  
լինի։

Դուք լոյսով ու հոգով ներկայ եղէք, 
յաղթանակն էլ կունենաք: Մենք լոյսով  
ենք յաղթելու»։

Քարոզից բացի, Սրբազան Հայրը  
նաեւ շնորհաւորել է հայ կանանց  
Աւետման տօնի առթիւ եւ շեշտել է,  
որ հէնց նրանք են ամենապատաս- 
խանատու եւ դժւարին ժամանակնե- 
րում ոգեշնչում հայ քաջորդիներին 
յաղթանակների։ Նրա խօսքով՝ այսօր 
իրենք են սեփական ուսերի վրայ 
կրում համայն հայութեան բեռը ու 
կանայք են լինելու հայի կեանքի  
ազատագրման եւ փրկութեան միջոցը։

Yerkir.am

«Հակազդեցութիւն` տաւուշեան, 
համահայաստանեան եւ համահայկական 

մակարդակներում».
Իշխան Սաղաթէլեանը հրապարակել է առաջիկայ քայլերը

ՀՅԴ Հայաստանի Գերագոյն մարմնի  
ներկայացուցիչ, ՀՀ ԱԺ «Հայաստան» 
խմբակցութեան պատգամաւոր Իշ- 
խան Սաղաթէլեանը Տաւուշի մարզ 
կատարած այցի շրջանակներում ներ- 
կայացրել է տաւուշեան ճգնաժամի 
յաղթահարման ուղղութեամբ իրակա- 
նացւելիք ծրագրերն ու գործողութիւն- 
ները:

«Շաբաթ օրը «Հայաստան» խմբակ- 
ցութեան գործընկերների հետ կրկին  
Տաւուշի մարզում էինք: 

Այս ընթացքում մեր բոլոր հան- 
դիպումները եւ շփումները յստակ ցոյց  
են տալիս, որ Տաւուշում իշխանու- 
թեան առաջարկած միակողմանի զի- 
ջումների օրակարգի դէմ ձեւաւորւել է  
հանրային հակազդեցութիւն:

Տաւուշի մեր հայրենակիցներն ամ- 
բողջութեամբ գիտակցում են միա- 

կողմանի զիջումների հետեւանքները, 
ինչը տեղական մակարդակում առաջաց- 
րել է բաւականին լուրջ հակազդեցու- 
թիւն:

Տեղում այս ուղղութեամբ մեծ ծաւալի 
աշխատանքներ են իրականացնում ընդ- 
դիմադիր քաղաքական ուժերը, հոգեւոր,  
հանրային-հասարակական գործիչները,  
որոնց ուղերձը մէկն է՝ կանգնել տա- 

ւուշցու արդար պահանջի կողքին։
Սակայն, ոչ պակաս կարեւոր խնդիր  

է հարցի լոկալիզացիայից խուսափելը։ 
Անվտանգութեանը սպառնացող այն 
մարտահրաւէրը, որի առջեւ այսօր 
կանգնած է Տաւուշում ապրող մեր 
հայրենակիցը, դա միայն իր խնդիրը 
չէ. սա համազգային նշանակութեան  

(Շար. 8-րդ  էջում)

Թուրքիայի քաղաքականութիւնը եւ
տարածաշրջանում մշակոյթի ու  ազգային 

աւանդոյթների իւրացումը
«ԱԼԻՔ» - Սելջուկների արիւնոտ ոտ- 

նահետքից գոյացած Օսմանական թուր- 
քիզմի ժառանգորդները չունեցած բարո- 
յական բացը լրացնելու համար, վերջա- 
պէս գլխի են ընկել, որ տարածաշրջանին 
ենթադրեալ հեգեմոնիան թելադրելու հա- 
մար պէտք է ունենալ պատմական ու  
մշակութային անցեալ:  

Աւելորդ կը լինէր յիշեցնելը, որ Օսմա- 
նական կայսրութիւն կոչւած տարածքնե- 
րում հազարամեակների անցեալ ու պատ- 
մութիւն ունեցող բոլոր ժողովուրդներն  

(Շար. 8-րդ  էջում)

Լիլիթ Գալստեան.

«Կործանարար 
արկածախնդրութիւն. 
270 մլն. գնահատւող 
աշխարհաքաղաքական 
վեկտորի փոփոխութիւն»

ՀՅԴ Հայաստանի ԳՄ անդամ, ՀՀ 
ԱԺ «Հայաստան» խմբակցութեան ան- 
դամ Լիլիթ Գալստեանը «Ֆէյսբուք»-
եան իր էջում անդրադարձել է Նիկոլ 
Փաշինեանի ապրիլի 5-ի բրիւսէլեան 
այցին.

«Ապրիլի 5-ի բրիւսելեան հանդի- 
պունը Հայաստանի որոշ շրջանակ- 
ներում սպասելիքներ էր ձեւաւորել։

Սպասումներն արդարացիօրէն ան- 
վըտանգային երաշխիքներին էին վե- 
րաբերում, ինչը բնական է գոյաբա- 
նական սպառնալիք դիմագրաւող 
հայ հանրութեան համար, մանա- 
ւանդ որ, պատերազմով սպառնում 
է թէ՛ թշնամին, թէ՛ սեփական երկրի 
ղեկավարը։

Որքանո՞վ էին արդարացւած կամ 
հիմնաւոր այս սպասումները։

Ընդամէնը մի քանի շատ համեստ, 
անգամ խիստ մակերեսային փաստ, 
որոնց վրայ կարող էք ձեր սեփական 
դատողութիւնները կառուցել կամ եզ- 
րակացութեան յանգել։

- 44-օրեայ պատերազմի ողջ ըն- 
թացքում հաւաքական Արեւմուտքը 
լռել է։ Ո՛չ ԵԱՀԿ ԽՎ-ն, ո՛չ ԵԽԽՎ-ն, 
ոչ էլ միջազգային այլ կառոյցներ, 
որին անդամակցում է Հայաստանը, 
հանդէս չեն եկել ադրբեջանական ագ- 
րեսիան դատապարտող որեւէ յայ- 
տարարութեամբ։

- Յայտարարութիւններ չեն հնչել,  
երբ բացայայտ էին եւ փաստւած  
պատերազմական գործողութիւննե- 
րում թուրքական աջակցութիւնն ու 
ներգրաււածութիւնը, օտարերկրեայ 
ահաբեկիչներ, վարձկաններ ներգրա- 
ւելու Թուրքիայի հետքը կամ Ուկ- 
րաինայից մատակարարւած քիմիա- 
կան/ֆոսֆորային/ զէնքի կիրառու- 
թիւնը։

- Յիշենք, որ ԵԱՀԿ տանիքի տակ  
էր գործում Մինսկի խումբը, որի նա- 
խագահող երկրների՝ ԱՄՆ, Ֆրանսիա, 
Ռուսաստան, նախագահների մա- 
կարդակով եղել են շուրջ հինգ յայ- 
տարարութիւններ, որոնք բացառում  
են ուժով/ ագրեսիայով/ կամ ուժի  
սպառնալիքով Արցախի հակամար- 
տութեան հանգուցալուծումը, ամրա- 
գըրելով ինքնորոշման իրաւունքի եւ 
տարածքային ամբողջականութեան 
սկզբունքները։

- Հակառակ հայկական կողմի 
բազմաթիւ պահանջ-դիմումներին, 
ԻՒՆԵՍԿՕ-ն մոնիտորինգային առա- 
քելութիւն չի ուղարկել Արցախ՝ մշտա- 
դիտարկելու Արցախի մշակութային 
ժառանգութեան ոչնչացումը, ինչը եւս  
փաստւում է թէ՛ Ալիեւի հրամա- 
նագրով /2022, օգոստոս/, թէ՛ Ադրբե- 
ջանի փաստացի գործողութիւններով։

- ԻՒՆԵՍԿՕ-ի /միջազգային մա- 
մուլը շատ է անդրադարձել այս կա- 
ռոյցի կոռուպցիոն սկանդալներին/ 

կամազուրկ ղեկավարութիւնը յայտա- 
րարել է, որ չի կարող առաքելութիւն 
իրականացնել, քանի որ Ադրբեջանը  
խոչընդոտում է իրենց առաքելու- 
թեանը։

- Այս ընթացքում էներգետիկ ճգնա- 
ժամում յայտնւած Եւրոպան ադրբե- 
ջանական գազ է գնում՝ բաւարարելով 
էներգետիկ կարիքների մի զգալի 
հատւած՝ աչք փակելով վերջնիս ռու- 
սական ծագման վրայ։

- Ժողովրդավարական Արեւմուտքը  
խուլ է, նաեւ կոյր՝ չտեսնելով աւտո- 
րիտար Ադրբեջանի իրական պատ- 
կերը քաղբանտարկեալներ, անազատ  
ընտրութիւններ, օլիգարխա-կլանային  
համակարգ..։ Ֆոն դեր Լայենի եւ 
միւսների համար Ադրբեջանի հետ  
յարաբերւելու այլ առաջնահերթու- 
թիւններ կան, ուր եւրոպական յար- 
մարաւէտութիւնն ու շահը բարձր 
են Արցախում տեղի ունեցած էթնիկ 
զտումից, հայ ազգաբնակչութեան փաս- 
տացի ոչնչացումից կամ միջազգային 
իրաւունքի տոտալ բռնաբարումից։

- Արեւմտեան եւ ոչ մի երկիր եւ  
կառոյց չի քնարկել ռազմական, պա- 
տերազմական յանցագործ Ադրբե- 
ջանի նկատմամբ սանկցիաներ /
պատժամիջոցներ/ կիրառելու, Ադրբե- 
ջանին իբրեւ պատերազմական յան- 
ցագործ պատասխանատւութեան են- 
թարկելու հնարաւորութիւնը, մինչ- 
դեռ Ռուսաստանի պարագայում 
վճռական են եւ անշրջելի։

 -ԵԽԽՎ եւ ԵԱՀԿ ԽՎ՝ Լաչինի 
միջանցքը բացելու, մարդասիրական 
ուղղւածութեան մէկ-երկու բանա- 
ձեւեր, ինչպէս նաեւ ՄԻԵԴ-ի եւ ՄԱԿ-ի  
արդարադատութեան դատարանի՝ մի- 
ջանկեալ վճիռները արհամարհւել են 
Բաքւի կողմից, մնալով անհետեւանք։

- Բաքուն շարունակելով անպա- 
տիժ մնալ, մի շարք անգամներ 
յայտարարել է, որ միջազգային իրա- 
ւունքն ու ինստիտուտները մեռած 
են եւ ինքը հարցերը լուծում է ուժի 
իրաւունքով։

- Լաչինի 9 ամիս ձգւած ցե- 
ղասպանական բլոկադան արժանա- 
ցել է ընդամէնը մի քանի յայտարա- 
րութիւնների, որոնց չեն յաջորդել 
Բաքւի նկատմամբ որեւէ պատժա- 
միջոց, որեւէ կոնկրետ գործողութիւն։

- Ըստ էութեան, հաւաքական Արեւ- 
մուտքն իր լռութեամբ, անտարբերու- 
թեամբ կամ անգործութեամբ կիսում  
է Արցախի հայաթափման պատաս- 
խանատւութիւնն ու մեղքը։

- Հաւաքական Արեւմուտքի բարձր- 
աստիճան ղեկավարութեան, այդ թւում  
Ժոզէֆ Բորէլի կողմից հնչեցրած Հա- 
յաստանի տարածքային ամբողջու- 
թիւնը սատարելու անատամ կոչերը  
գրոշ չարժեն, քանի դեռ դրանց չեն  
յաջորդել առարկայական գործողու- 
թիւններ, իսկ ադրբեջանական զօրա- 
միաւորումները շարունակում են ՀՀ 
տարածքների օկուպացիան։

- Աւտորիտար Ադրբեջանի «ազատ»  
ընտրութիւնները շնորհաւորողների 

առաջին շարքերում Շառլ Միշէլն է.  
այն Միշէլը, որը Արցախի նշաձողն  
իջեցնելու գլխաւոր պատւիրատու- 
ներից մէկն է, նաեւ մի կառոյցի 
ղեկավար, որի մահւան կամ անգոր- 
ծութեան մասին չի դադարում բարձրա- 
ձայնել Ալիեւը։

- Ապրիլ 5-ի բրիւսէլեան հանդիպ- 
մանը զուգահեռ կամ նախընթաց Բլին- 
քէնն ու Ֆոն դեր Լայենը բարեկամա- 
կան, Ալիեւի հանգստացնող զանգեր 
են փոխանակում, ուր խօսք չկայ ո՛չ  
Արցախի ռազմաքաղաքական ղեկա- 
վարութեան, ո՛չ գերիների, ո՛չ էլ  
Ադրբեջանի ռազմատենչ հռետորա- 
բանութեան մասին։

ԱՅՍ ԸՆԹԱՑՔՈՒՄ ՊԱՏԵՐԱԶՄԻ 
ՕՂԱԿԸ ՍԵՂՄՒՈՒՄ Է ԱՐԴԷՆ ՀԱ- 
ՅԱՍՏԱՆԻ ՇՈՒՐՋ ԵՒ ՈՐԵՒԷ ԱՇ- 
ԽԱՐՀԱՔԱՂԱՔԱԿԱՆ ԿԵՆՏՐՈՆԻՑ 
ՀԱՅԱՍՏԱՆԸ ԱՆՎՏԱՆԳԱՅԻՆ ԵՐԱՇ- 
ԽԻՔՆԵՐ ՉԻ ՍՏԱՆՈՒՄ /Սա առան- 
ձին վերլուծութեան խնդիր է, թէ ինչու 
եւ ինչպէս Հայաստանը յայտնւեց մի- 
ջազգային մեկուսացման մէջ/։

- Ճիշտ այն պահին, երբ Ուկ- 
րաինական ճակատում ակնյայտ ձա- 
խողում է, երբ, մեղմ ասած, Ուկ- 
րաինայի եւ Արեւմուտքի գործերը լաւ  
չեն, երբ Հարաւային Կովկասում 
խախտւել է ռազմական հաւասա- 
րակշռութիւնը, երբ աշխարհաքաղա- 
քական նոր ճարտարապետութիւնը՝ 
հակամարտութիւնների ու բախում- 
ների նոր օջախներ հրահրելով տե- 
ղափոխւել է մեր տարածաշրջանում, 
երբ Հայաստանի էկզիստենցիալ մար- 
տահրաւէրը սրի պէս կախւած է  
օդում՝ ԵՄ-ն յայտարարում է Հայաս- 
տանին 270 միլիոն եւրոյի դրա- 
մաշնորհ տրամադրելու մասին։

- ՀԱՅԱՍՏԱՆԻ ՏՆՏԵՍՈՒԹԵԱՆ 
Դ Ի Մ Ա Դ Ր Ո Ղ Ա Կ Ա Ն Ո Ւ Թ Ե Ա Ն 
ԲԱՐՁՐԱՑՈՒՄ այս է դրամաշնորհի  
նպատակը, եւ ՈՉ ՄԻ ԱՆՎՏԱՆԳԱ- 
ՅԻՆ ԵՐԱՇԽԻՔ։

- Աւելի քան ակնյայտ է՝ Հայաս- 
տանը՝ ձախողւած կառավարմամբ,  
կազմաքանդւած ինստիտուտներով  
եւ առհասարակ դիմադրողականու- 
թեան ամբողջական անկումով, կուր- 
օրէն, առանց սառը հաշւարկների, 
մտնում է 270 մլն. գնահատւող աշ- 
խարհաքաղաքական վեկտորի փոփո- 
խութեան մի փուլ։

Սա ոչ թէ դիւերսիֆիկացիա է, այլ 
կործանարար արկածախնդրութին։

Ակնյայտ է, որ պարտւած, Հայաս- 
տանը միանձնեայ ղեկավարող անձը 
Հայաստանի պետականութեան ան- 
կումը կասեցնելու, հայ ժողովրդի 
ֆիզիկական անվտանգութիւնը երաշ- 
խաւորելու կարողութիւն, կամք, քա- 
ղաքական եւ բարոյական լեգիտի- 
մութիւն չունի»,- գրել է նա:

Արեւմտաթուրքական 
խրտւիլակը 

եւ բրիւսէլեան 
հանդիպման հեռակայ 

մասնակիցները. 
ի՞նչ արժէ Հայաստանը

«Մայր Հայաստան» շարժման 
առաջնորդ Անդրանիկ Թեւանեանը 
«Ֆէյսբուք»-եան իր էջում գրել է.

«Բրիւսէլում՝ ինչպէս Գրանադա- 
յում։ Ապրիլի 5-ին Հայաստանի 
ձեւական մասնակցութեամբ բա- 
նակցում էին Արեւմուտքը, Թուր- 
քիան ու Ադրբեջանը։ Բանակցում 
էին Հայաստանի վրայ, Ռուսաս- 
տանի ու Իրանի դէմ (Արցախի 
թեման փակ էր, քանզի այդ հարցով 
հաւաքւել էին 2022–ի հոկտեմբերի 
6-ին Պրահայում ու մէկ տարի անց 
համատեղ ուժերով էթնիկ զտում 
իրականացրել)։

Ալիեւն ու Էրդողանը չէին մաս- 
նակցում ՀՀ-ԵՄ-ԱՄՆ ձեւաչափով  
հանդիպմանը, բայց նրանք շատ  
աւելի լրջօրէն էին ներգրաււած քննար- 
կումների մէջ, քան Նիկոլ Փաշի- 
նեանը, ում վերապահւած էր Ռու- 
սաստանի եւ Իրանի դէմ թա- 
փահարւող արեւմտաթուրքական 
խրտւիլակի դերակատարումը։

Ուրսուլա Ֆոն դեր Լայենն ու 
Էնթոնի Բլինքէնը բրիւսէլեան հան- 
դիպումից առաջ Ադրբեջանի հետ 
ճշտեցին եռակողմ հանդիպման օրա- 
կարգն ու Հայաստանի ուկրաինաց- 
ման գինը։ Այդ գինը վճարելու է 
Հայաստանը, շահառուն լինելու է 
Ադրբեջանը, ատամները սրելու է 
Իսրայէլը, օգտւելու է Թուրքիան, 
աշխարհաքաղաքական հարցեր է 

լուծելու Արեւմուտքը։
Դատելով ամէնից՝ Ալիեւի ախոր- 

ժակն այնքան անսահմանափակ է,  
որ նա որեւէ քարտէզի չի համա- 
ձայնում ՀՀ-ի հետ սահմանագծման 
ու սահմանազատման համար։ Դա  
նշանակում է, որ Ալիեւը ոչ թէ Տա- 
ւուշի, Սիւնիքի, Արարատի, Գեղար- 
քունիքի, Վայոց Ձորի մարզերից է  
կտորներ պահանջում, այլ ամ- 
բողջ Հայաստանն է համարում ադրբե- 
ջանական։ Բոլորն այս մասին գի- 
տեն, բայց ձեւ են անում, որ չգիտեն 
եւ համատեղ ուղարկում են հայ 
ժողովրդին դէպի «ինքնիշխան» կա- 
ռափնարան։ Ամէն մէկն իր շահն 
է հետապնդում, ինչը բնական է եւ 
անմեղսունակութիւն է ուրիշներից 
նեղանալն այն բանի համար, որ 
մեր հաշւին իրենց շահերն են հե- 
տապնդում։

Միակ մարդը, որից կրկին պէտք է 
ոչ թէ նեղանալ, այլ հաշիւ պահանջել 
ու վռնդել, Նիկոլ Փաշինեանն է, ով,  
յանուն իր անձնական շահի, 
աշխարհաքաղաքական բախումների  
զոհասեղանին է դրել Հայաստանը 
(դրանից առաջ Արցախն էր)։

Յ.Գ.- Շատ քննարկւեց ԵՄ–ի 
խոստացած 270 միլիոն եւրոյի թե- 
ման։ Մինչդեռ քննարկման առարկան  
ոչ թէ Հայաստանի վաճառքի գինը  
պէտք է լինէր, այլ այն, որ Հայաս- 
տանը չի վաճառւում։ Ցանկացած 
գնով»։

Չաւուշօղլու.

«Եթէ Արեւմուտքը 
Հայաստանին ինչ-որ բան 

տայ, Թուրքիան Ադրբեջանին 
եռապատիկը կը տայ»

Եթէ Արեւմուտքը Հայաստանին 
ֆինասաւորի ընդդէմ Ադրբեջանի, 
մենք եռապատիկը կը տանք Բաքւին. 
այս մասին յայտարարել է ՆԱՏՕ-ի 
Խորհրդարանական վեհաժողովում 
թուրքական պատւիրակութեան ղե- 
կավար, երկրի նախկին ԱԳ նախա- 
րար Մեւլութ Չաւուշօղլուն:

«Եթէ նրանց նպատակը Հայաս- 
տանին հզօրացնելն ու հակամար- 
տութեան դրդելն է, ապա Ադրբեջանը 
նոյնպէս միայնակ չէ։ Եւ նա երբեք 
մենակ չի մնայ, Թուրքիան միշտ նրա 

հետ է։ Եթէ Հայաստանին ինչ-որ բան 
տան, մենք եռապատիկ աւելի ենք 
տալու»,- ասել է թուրք պաշտօնեան:

Արեւմուտքը 
ռուսական արջին 
որջից հանում է, 

որ տեսնի՞ ռուսական 
սապոգը. կը տեսնի՛

Ապրիլի 5-ին Բրիւսէլում կա- 
յացաւ Նիկոլ Փաշինեանի, Եւրո- 
յանձնաժողովի նախագահ Ուրսու- 
լա ֆոն դեր Լայենի եւ Ամերիկայի 
Միացեալ Նահանգների պետքար- 
տուղար Էնթոնի Բլինքէնի եռա- 
կողմ հանդիպումը, որից առաջ  
կողմերը հանդէս եկան յայտարա- 
րութիւններով: Եւրոյանձնաժողովի 
նախագահը յայտարարեց, որ Բրիւ- 
սէլը պատրաստ է 270 միլիոն 
եւրոյի աջակցութիւն տրամադրել 
Հայաստանին տնտեսութեան զար- 
գացման համար:

«Սա Հայաստան-ԵՄ զարգաց- 
ման տեսլականն է՝ առաջիկայ 
չորս տարում 270 մլն. եւրօ դրա- 
մաշնորհների տեսքով: Մենք աջակ- 
ցելու ենք, որպէսզի Հայաստանը 
լինի աւելի դիմակայուն: Մենք ա- 
ջակցելու ենք փոքր բիզնեսին, փոքր 
եւ միջին ձեռնարկութիւններին, որ- 
պէսզի նրանց օգնենք զարգանալ, 
մտնել նոր շուկաներ: Մենք ներ- 
դրումներ ենք կատարելու ենթա- 
կառուցւածքների նախագծերում»,- 
ասաց Ֆոն դեր Լայենը:

Իր հերթին՝ ԱՄՆ պետքարտու- 
ղարը յայտնեց, որ Վաշինգտոնը 
յանձնառու է աջակցել Հայաստա- 
նին, որպէսզի Հայաստանն իր տե- 
ղը զբաղեցնի՝ որպէս ուժեղ, ան- 
կախ ազգ՝ իր հարեւանների հետ 
խաղաղութեան մէջ՝ կապւած տա- 
րածաշրջանի եւ աշխարհի հետ։  
Միացեալ Նահանգները եւ Եւրո- 
միութիւնը երկուսն էլ ցանկանում 
են գործընկերներ լինել այս ջան- 
քերում:

«Մենք մտադիր ենք աւելի քան  

65 մլն. դոլարի օգնութիւն յատ- 
կացնել մեր բիւջէից, ինչը 50%-ով  
աւելի է երկու տարի առաջւայ ցու- 
ցանիշից: Մենք յանձնառու ենք շա- 
րունակել աջակցել Հայաստանի 
ժողովրդավարական եւ տնտեսա- 
կան դիմացկանութեան աւելացմա- 
նը»,- ասել է ԱՄՆ պաշտօնեան։

168 TV-ի «Ռեւիւ» հաղորդաշարի 
եթերում Կառավարման փորձա- 
գէտ, «Հայոց երկիր» ռազմավարա- 
կան ծրագրի ղեկավար Յարութիւն  
Մեսրոբեանը, խօսելով Բրիւսէլում  
կայացած հանդիպման մասին, կոչ  
արեց յիշել՝ Փաշինեանը Հայաստա- 
նը դրել է աշխարհաքաղաքական 
զոհասեղանին, մենք գործ ունենք  
մեր պետութեան համար վտանգա- 
ւոր երեւոյթների հետ, հետեւապէս 
այս հանդիպումը պէտք է այդ հա- 
մատեքստում դիտարկել, ինչի պա- 
րագայում էական չի դառնում, թէ 
քանի միլիոն եւրօ կը յատկացնեն 
Հայաստանին։

«Եթէ անգամ այդ գումարը լի- 
նէր տասն անգամ աւելի, միեւնոյն  
է, դա որեւէ բան չէր նշանակի։ Հա- 
յաստանը դրւած է զոհասեղանին, 
որտեղ դրւել է 19-րդ դարի վերջում,  
երբ նոյն Եւրոպան աչք փակեց 
Աբդուլ Համիդի ջարդերի վրայ։ Հի- 
մա եւս դրւած է այդ զոհասեղանին 
մեր երկիրը։ Մեր աչքի առաջ, մեր 
մեղքով կորցրեցինք Արցախը եւ 
հիմա էլ կանգնած ենք մեզ մնացած 
այս մի կղզեակը կորցնելու առաջ։ 
Մենք փակում ենք մեր գոյութիւնը 
այս տարածաշրջանում, եթէ խելք 
չհաւաքենք»,- ասաց Մեսրոբեանը՝ 
շեշտելով, որ 2018 թւականից յե- 
տոյ Արեւմուտքի համար բացւել է 
բացառիկ շանս՝ Հայաստանը պո- 
կելու Ռուսաստանից, հիմա անում 
են դա՝ նաեւ Բրիւսէլի հանդիպման 
միջոցով՝ մոռանալով սակայն պատ- 
մութիւնը։

«Պատմութիւնը ցոյց է տալիս, 
թէ նոյն Արեւմուտքի համար ինչ 
աւարտ է ունենում ռուսական ար- 
ջին որջից հանելը։ Ինչ է՝ ուզում են, 
որ ռուսները հերթական անգամ 
Լիսբոն հասնեն։ Բեռլինը, Փարիզը, 
Վարշաւան ծանօթանան ռուսական 
սապոգին, ուզում են նորի՞ց տեսնեն 
այդ սապոգը, կը տեսնեն։ Լաւ, ես 
Հայաստանում այդ քառակուսի 
գլուխներին էլ ինչպէ՞ս բացատրեմ, 
որ միջուկային գերտէրութեանը 
յաղթել հնարաւոր չէ»,- ասաց Մես- 
րոբեանը։

Ի՞նչ են ակնկալում ԵՄ-ն ու ԱՄՆ-ը 
Հայաստանից. փոխպետքարտուղար 
Օ՛Բրայէնի ուշագրաւ 
բացայայտումները

Ամենաքննարկւող ռեգիոնալ իրա- 
դարձութիւնը շարունակում է մնալ 
Բրիւսէլում նախօրէին տեղի ունեցած 
Փաշինեան-Բլինքէն-դեր Լայեն հան- 
դիպումն ու դրա արդիւնքները։

Այս հանդիպման շուրջ քարոզչա- 
կան բաւականին ինտենսիւ աշխա- 
տանք տարան թէ՛ ռուսական եւ ռու- 
սամէտ, թէ՛ արեւմտամէտ շրջանակ- 
ները։ Սակայն յանուն արդարութեան 
պէտք է նշել, որ արեւմտամէտ քա- 
րոզչութիւնն այս անգամ հատեց ա- 
դեկւատութեան սահմանները՝ փորձե- 
լով ներկայացնել անիրականն իրա- 
կանութեան փոխարէն։

Արեւմուտք-Ռուսաստան գլոբալ 
պատերազմի ֆոնին ակտիւօրէն օգ- 
տագործւող քարոզչական գործիքներն  
իրականում թոյլ չեն տալիս հանրու- 
թեանն առանձնացնել գործընթացնե- 
րից կարեւոր շեշտադրումները, ռե- 
գիոններում գլոբալ գործընթացը, գլո- 
բալ նպատակները հասկանալու նպա- 
տակով։

Նախօրէի հանդիպումից յետոյ կարճ  
յայտարարութիւններով հանդէս եկան  
Նիկոլ Փաշինեանը, ԱՄՆ պետքար- 
տուղար Էնթոնի Բլինքէնը, Եւրոյանձ- 
նաժողովի նախագահ Ուրսուլա ֆոն  
դեր Լայենը եւ ԵՄ բարձր ներկայա- 
ցուցիչ Ժոզէֆ Բորէլը։

Այս մակարդակում արւող դիւա- 
նագիտական ձեւակերպումները լա- 
կոնիկ են, ոչ շատ մանրամասն ու 
հանրութեան լայն շերտերի համար 
անհասկանալի։ Սակայն նրանցից մի  
փոքր աւելի ցածր պաշտօն զբաղեց- 
նող գործիչների խօսքը երբեմն աւե- 
լի խօսուն է եւ հետաքրքիր։ Եւ այս 
տեսանկիւնից հայաստանեան մամու- 
լում անտեսւեց ԱՄՆ Եւրոպայի եւ  
Եւրասիայի հարցերով ԱՄՆ փոխպետ- 
քարտուղար Ջէյմս Օ՛Բրայէնի կարճ  
ճեպազրոյցը, որի ընթացքում նրա մի  
շարք շեշտադրումներ ու ձեւակեր- 
պումներ չափազանց կարեւոր էին  
հասկանալու համար՝ նախ այս եռա- 
կողմ հանդիպման եւ ՀՀ-ին տրւող 
աջակցութեան իրական նպատակը, 
հանդիպմանը նախորդած օրերի ըն- 
թացքում Ալիեւին ուղղւող զանգերի 
բովանդակութիւնը, որը եւս մի շարք  
շրջանակների կողմից մանիպուլաց- 
ւեց, ինչպէս նաեւ ԱՄՆ փոխպետ- 
քարտուղարի խօսքը ցոյց տւեց ռե- 
գիոնալ այս գործընթացների գլոբալ 
նպատակը։

Հանդիպման եւ աջակցութեան 
նպատակը՝ խրախուսել ՀՀ-ին՝ 

վերջնական համաձայնութեան հասնել 
Ադրբեջանի հետ

Մի շարք կարեւոր շեշտադրումներ 
արեց Ջէյմս Օ՛Բրայէնը։ Նախօրէին՝ 
եռակողմ հանդիպումից ժամեր անց 
կազմակերպւած կարճ ճեպազրոյցում 
ամերիկացի դիւանագէտն ասաց, որ  
եռակողմ հանդիպման բոլոր բանա- 
խօսները հանդիպումը սկսեցին՝ շեշ- 
տելով, որ վճռականօրէն աջակցում 
են Հայաստանի անկախութեանը, ինք- 
նիշխանութեանը եւ տարածքային ամ- 
բողջականութեանը։

«Մենք նաեւ գիտենք, որ այս հան- 
դիպումը տեղի է ունենում մի հա- 
մատեքստում, որտեղ շարունակական 
ջանքեր են գործադրւում Հայաստանի 

եւ Ադրբեջանի միջեւ խաղաղ համա- 
ձայնագրի ձեռքբերման ուղղութեամբ։ 
Այս հանդիպումը վերաբերում էր Հա- 
յաստանում բարեփոխումներին, բայց  
մենք, անշուշտ, խրախուսեցինք Հա- 
յաստանին շարունակել խաղաղութեան 
ճանապարհը եւ փորձել հասնել վերջ- 
նական համաձայնութեան Ադրբեջա- 
նի հետ։ Սա տարածաշրջանի համար 
երկարաժամկէտ անվտանգութեան 
ապահովման եւ բարգաւաճման զար- 
գացման լաւագոյն ուղին է, յատկա- 
պէս՝ նոր առեւտրային ուղիները, ո- 
րոնք կարող են անցնել Միջերկրական 
ծովից Կենտրոնական Ասիա: Այսպի- 
սով, մենք ողջունում ենք այդ բոլոր 
քայլերը»,- ասաց Օ՛Բրայէնն՝ ըստ էու- 
թեան եռակողմ հանդիպումը կապելով 
ՀՀ-Ադրբեջան գործընթացի, դրանում 
ՀՀ-ին՝ Ադրբեջանին ընդառաջ քայլե- 
րի խրախուսելու հետ, ինչպէս նաեւ 
կարճ անդրադառնալով նաեւ, այսպէս 
կոչւած, միջանցքների թեմային։

ԱՄՆ փոխպետքարտուղարը՝ 
Միջին միջանցքի ու 
ՀՀ որոշման մասին

Ի պատասխան մէկ այլ հարցի՝ 
փոխպետքարտուղար Օ՛Բրայէնը աւելի 
մանրամասն խօսեց տրանսպորտային 
նախագծերից, օգտագործելով հէնց «մի- 
ջանցք» տերմինաբանութիւնը, որի 
նկատմամբ բարձր զգայունութիւն ունի  
Հայաստանը, եւ դրանից տեղեակ են  
ՀՀ բոլոր գործընկերները։ Նա նշեց, 
որ տնտեսական դիւերսիֆիկացիայի, 
ճկունութեան եւ սահմանների վերա- 
բերեալ իրենք լայնածաւալ զրոյցներ 
են ունեցել ուժեղ տրանսպորտային 
միջանցք կառուցելու կարեւորութեան 
մասին տարածաշրջանի բոլոր երկըր- 
ների հետ՝ Թուրքիայից մինչեւ Կենտ- 
րոնական Ասիա:

«Երկու կոնկրետ բան, որոնք այսօր 
քննարկւեցին. մէկը՝ ղեկավար Փաո- 
ւերը յայտարարեց նման առեւտրային 
միջանցքի հնարաւորութիւնների ու- 
սումնասիրութեան մասին: Այն կարող 
է ապրանքներ բերել Կենտրոնական 
Ասիայից, ուստի այդ տարածաշրջա- 
նից հացահատիկ, էներգիա, տեքստիլ, 
այլ ապրանքներ կարող են գալ եւ 
տարանցւել մինչեւ Միջերկրական ծով, 
ինչպէս ասւեց։ Կայ եւս մէկ հնարաւոր 
երթուղի, որը կը հասնի նաեւ Սեւ ծով։

Եւ այս տեսակի Միջին միջանցքը, 
այս տարանցիկ միջանցքը հասանելի 
կը լինի տարածաշրջանի բոլոր բնա- 
կիչների համար, որպէսզի օգտւեն եւ  
ստեղծեն արդիւնաբերութիւններ, ո- 
րոնք շահում են այս տեսակի ապ- 
րանքների տեղաշարժից: Այսպիսով, 
մենք կը սկսենք ձեւաւորել տնտեսա- 
կան տեսլականը, եւ այնուհետեւ իւրա- 
քանչիւր պետութիւն, բայց յատկապէս 
եւ ներառեալ Հայաստանի դաշտում 
կը լինի՝ որոշումներ կայացնել այն 
մասին, թէ ինչպէս է նա ներդրումներ 
կատարելու նման միջանցքի շուրջ, 
եթէ այն կառուցւի»,-ասաց Օ՛Բրայէ- 
նը՝ ըստ էութեան խօսելով Միջին մի- 
ջանցք պրոյեկտի մասին, որն իր հեր- 
թին՝ ակտիւօրէն շրջանառում է Իլհամ 
Ալիեւը։ Ամերիկացի դիւանագէտը 
նաեւ ասաց, որ իրենք միայնակ չեն դա 
անում, եւրոպացիները՝ եւրոպական 
տարբեր կառոյցներ, նոյնպէս սկսել են 

ուսումնասիրել այս նախագիծը:
Օ՛Բրայէնն ասաց, որ նման ներ- 

դըրման հիմնարար մասը տարածա- 
շըրջանում խաղաղութիւն հաստա- 
տելն է։ Նրա խօսքով՝ սա սերունդների 
նախագիծ է, որը կը փոխի Կենտրո- 
նական Ասիայի երկրների տնտեսու- 
թիւնները, քանի որ նրանք կունենան 
տարանցիկ ելքեր մինչեւ Ադրբեջան, 
Հայաստան, Վրաստան եւ Թուրքիա, 
բացի Ռուսաստանի կամ Չինաստանի 
միջով տարբերակներից:

«Այս տեսակի պարտաւորութիւն- 
ները պահանջում են կայունութիւն 
եւ խաղաղութիւն: Այսպիսով, մենք  
յստակ յայտնել ենք մեր պատրաստա- 
կամութիւնը՝ աջակցելու այս նախագը- 
ծի զարգացմանն ամէն կերպ, եթէ  
տարածաշրջանի երկրները կարողա- 
նան համաձայնել եւ նրանք գործադրեն 
իրենց ինքնիշխան կարողութիւնները, 
որ կը ցանկանային տեսնել այս մի- 
ջանցքի կառուցումը: Կարծում եմ, որ  
դա էական ծրագիր է, որը հսկայա- 
կան ներուժ է պարունակում տարա- 
ծաշրջանի բնակչութեան համար, եւ 
մենք շատ կաջակցենք»,- ասաց նա։

Նշենք, որ ի սկզբանէ Միջին մի- 
ջանցքի երթուղին, որը Եւրոպան կը  
կապէր Միջին Ասիայի հետ, ենթա- 
դըրւում էր Վրաստանով։

Հայաստանի եւ Արցախի դէմ Թուր- 
քիայի եւ Ադրբեջանի 44-օրեայ ագրե- 
սիայից յետոյ Անկարայի եւ Բաքւի 
ախորժակը բացւել է՝ տարածւելով 
Սիւնիքի մարզի վրայ։ Հէնց այստե- 
ղով է թուրք-ադրբեջանական դա- 
շինքը ցանկանում անցկացնել Միջին 
միջանցքի երթուղին, դրա հայկական 
մասն անւանելով, այսպէս կոչւած, 
«Զանգեզուրի միջանցք»։

Ինչո՞ւ են պետքարտուղար Բլինքէնն 
ու ԵՅ նախագահ դեր Լայենը 

զանգահարել Ալիեւին
ԱՄՆ փոխպետքարտուղար Օ՛Բրա- 

յէնը յիշեցրեց, որ ե՛ւ քարտուղար Բլին- 
քէնը, ե՛ւ նախագահ ֆոն դեր Լայենը 
վերջին երկու օրւայ ընթացքում զրուցել 
են Ալիեւի հետ։

«Խօսակցութիւնները շատ լաւ ու  
կառուցողական էին, եւ մեր նշումն  
այն էր, որ մենք գնում ենք հէնց այն  
օրակարգով, ինչ այսօր նկարագրել  
ենք։ Նախագահը դա հասկացաւ։  
Նա տեսակէտներ եւ նախապատւու- 
թիւններ ունի այն մասին, թէ ինչպէս 
կարող ենք դա անել, բայց նաեւ 
ասել է, որ իւրաքանչիւր երկրի յա- 
րաբերութիւնները Եւրոպայի եւ Միա- 
ցեալ Նահանգների հետ իւրաքանչիւր 
երկրի խնդիրն է»,- ասաց ամերիկացի 
դիւանագէտը, ըստ էութեան հաստա- 
տելով տարածւած այն մեկնաբանու- 
թիւնները, որ արեւմտեան բարձրաս- 
տիճան պաշտօնեաները զանգահարել 
են Բաքու՝ Ալիեւի մտահոգութիւնները 
փարատելու նպատակով։ Դիւանա- 
գիտական վերոնշեալ ձեւակերպումից 
կարելի է ենթադրել, որ թէ՛ Բլինքէնը, 
թէ՛ դեր Լայենը նկատի են ունեցել, որ, 
բացի տնտեսական աջակցութիւնից, 
ՀՀ անվտանգութեան ու ռազմական 
ներուժին ուղղւած որեւէ աջակցութիւն 
չի լինելու, ուստի Ադրբեջանը կարող է 
«հանգիստ լինել»։

Ինչո՞ւ է ակնյայտ, որ արեւմտեան 
ղեկավարները հէնց սա են նկատի 
ունեցել՝ նման ձեւակերպումներով 
Ալիեւի հետ զրուցելով, քանի որ Բաք- 
ւի հիմնական մտահոգութիւնն այս 
ձեւաչափի վերաբերեալ վերաբերում  
էր հէնց դրա անվտանգային ու ռազ- 
մական բաղադրիչին։ Բաքուն օրերս 
տարածած հաղորդագրութիւնում մտա- 
հոգութիւն էր յայտնել ինչպէս այլ 
հարցերի, սակայն գլխաւորաբար հէնց 
այս հարցի վերաբերեալ։

Օ՛Բրայէնը ոչինչ չասաց այն մա- 
սին, որ հեռախօսազրոյցների ընթաց- 
քում քննարկւել է նաեւ ռեգիոնալ այն 
լարւած մթնոլորտը, որը գեներացնում 
է Բաքուն՝ սպառնալիքներով, վերջնա- 
գըրերով, միակողմանի պահանջներով, 
դրանով իսկ ոչ միայն այսօր, այլեւ  
տասնամեակներ շարունակ խոչընդո- 
տելով խաղաղութեան գործընթացին  

եւ բանակցութիւններին։
Ի թիւս Հայաստանին փոխանցւող 

աջակցութեան մասին մանրամասնե- 
րի՝ փոխպետքարտուղար Օ՛Բրայէնի 
անդրադարձը եռակողմ հանդիպման 
անուղղակի նպատակին, Միջին մի- 
ջանցքի կարեւորութեանը եւ ՀՀ-ի  
կողմից որոշում կայացնելու անհրա- 
ժեշտութեանը, ինչպէս նաեւ Ալիեւին 
ուղղւած արեւմտեան զանգերի բովան- 
դակութեանը լաւագոյնս ցոյց են տալիս 
Հարաւային Կովկասում Արեւմուտքի 
հետաքրքրութիւնների շրջանակը՝ վերջ- 
նանպատակը՝ միջանցքներ, տրանս- 
պորտային կապ, որը շրջանցում է 
Ռուսաստանն ու Չինաստանը։

Այս ճանապարհին Արեւմուտքի 
գործընկերն Ադրբեջանն ու Թուրքիան 
են, իսկ ՀՀ-ն՝ այդ պրոյեկտների մէջ  
ներգրաււող կողմ։ Վերջնական որո- 
շումը, ըստ Օ՛Բրայէնի, Հայաստանն 
է, բայց ՀՀ ամերիկացի գործընկերն 
ազատութեամբ օգտագործում է մի- 
ջանցքային տերմինաբանութիւն։

Ուշագրաւ է, որ ՀՀ ներկայիս իշ- 
խանութիւնները հէնց Ռուսաստանին 
էին մեղադրում ՀՀ-ից միջանցք պա- 
հանջելու հարցում, թէեւ ՌԴ բարձ- 
րաստիճան պաշտօնեաները «միջանցք»  
տերմին երբեք չեն կիրառել ապաշըր- 

ջափակման գործընթացից խօսելիս։ 
Թէեւ 2020 թ. նոյեմբերի 9-ի եռակողմ 
յայտարարութեամբ նախատեսւում էր, 
որ ռուսական կողմը պէտք է վերահսկի 
երթուղին, քանի դեռ դրա կարիքը կայ։

Ներկայումս ստացւում է, որ 
Արեւմո՞ւտքն է միջանցք պահանջում 
Երեւանից, իսկ մինչ դա, ըստ նոյն 
արեւմտեան տեսլականի, ՀՀ-ն պէտք  
է Ադրբեջանի միակողմանի պահանջ- 
ների տրամաբանութեան շրջանակում 
վերջնական համաձայնութեան գայ  
Ադրբեջանի հետ։ Իսկ մինչ այդ գոր- 
ծընթացներն Արեւմուտքը 270 մլն. եւրո- 
յի դրամաշնորհային աջակցութիւն է 
խոստանում ՀՀ իշխանութիւններին, 
ջերմ խօսքեր նւիրում նրանց, որպէս- 
զի վերջիններս մեծ ոգեւորութեամբ 
իրականացնեն այն, ինչ իրենցից ա- 
կընկալում է Արեւմուտքը։ Փոխպետ- 
քարտուղար Օ՛Բրայէնի մեկնաբանու- 
թիւնները մտահոգիչ են թւում այն 
դիսկուրսի շրջանակում, որը նա ներ- 
կայացրեց, որում բացակայում էր զուտ  
ՀՀ շահն ու դիրքորոշումները։ Այնու- 
ամենայնիւ այս հարցերը եւ արեւմը- 
տեան ներկայիս առաջարկը պէտք է 
ՀՀ-ում լայն քննարկումների առարկայ 
դառնան։

«168 ժամ»

Մայրերի օրւայ առթիւ
«Զաւակներ, ամէն ինչում հնազանդ եղէք ձեր ծնողներին…»

(Կողոսացիներին 3:20)

Ներկայ աշխարհի մէջ կան 
շատ զաւակներ, որոնք թերացել 
են մայրերի կատարած գործերը 
գնահատելու պարտականութեան 
մէջ, մոռանալով նրանց անձնա- 
զոհութիւնն ու նւիրումը: Բայց 
մենք հայերս մեծագոյն հաճոյքով 
ենք տօնում Մայրերի օրը, որ 
Ապրիլի 7-ն է եւ համընկնում է 
Աւետումն Ս. Աստւածածնի:

Մայրը՝ սիրոյ, գուրգուրանքի, 
անձնազոհութեան մարմնացումն 
է:

Մօր սէրը՝ երբեք չի վերջանայ, 
չի փոխւի, յոգնութիւն չի ճանաչի: 
Մի հայր կարող է երես դարձնել 
իր զաւակից, եղբայրներից եւ քոյ- 
րերից, եւ նոյնիսկ մի օր էլ թշնա- 
մի դառնայ:

Կարելի է պատահել, որ այրե- 
րը երես դարձնեն իրենց կանան- 
ցից, եւ սրանք էլ կարող է նոյն վե- 
րաբերմունքը ունենալ, բայց մօր 
սէրը ամէն բանից աւելի տեւա- 
կան է: Բաւական է յիշել թէ Մա- 
րիամ Աստւածածինը մինչեւ խա- 
չի ոտքը հետեւեց Յիսուսին, մինչ 
աշակերտները փախան:

Ընդհանրապէս ընդունւած իրո- 
ղութիւն է, թէ մարդ ամէն ինչ որ 
ունի պարտ է իր մօրը: Նրանից է 
ստանում իր առոջղութիւնը, խել- 
քը, տաղանդները, քաջասրտու- 
թիւնը եւ բարոյական նկարագի- 
րը: Մեծ մարդիկ գրեթէ միշտ 
գնահատել են իրենց մայրերին: 
Նապոլէոնը յայտարարել է. «Իմ  
յաջողութիւններս եւ ամէն բարե- 
մասնութիւններս պարտ եմ մօրս  
ազնիւ սկզբունքներին: Չեմ վա- 
րանել ասելու, թէ մի մանուկի ա- 
պագան կախւած է իր մօրից»: 
Մեծն Ալեքսանդրի մայրը միշտ 
զօրաւոր ազդեցութիւն ունէր նրա 
վրայ: Այս կինը մեծութեան եւ 
փառքի երազներ էր սնուցանում, 
որոնք լիովին դրսեւորւեցին տղա- 
յի տարած նւաճումների մէջ:

Աշխարհահռչակ գիւտարար 
Թովմաս Էդիսոնը իր դպրոցի 
նախնական տարիներին՝ ուշիմ  
չէր թւում: Լսողութեան դժւարու- 
թիւն ունենալու պատճառով՝ մայ- 
րը ստանձնեց իր տղայի դաս- 
տիարակութիւնը, ինչը պատճառ 
դարձաւ նրա բացառիկ եւ ան- 
զուգական հանճարի յայտնագործ- 
ման եւ զարգացման:

Քաջն Վարդան Մամիկոնեանի 
մայրը, Սահականոյշը, որ Սահակ 
Պարթեւի դուստրն էր, իր հօր 
հաւատքի լոյսը, զօրութիւնն ու  
հոգեւոր ներշնչումները փոխան- 
ցեց Վարդանին եւ իր միւս որ- 
դիներին: Ահա թէ ինչո՞ւ նրանք 
իրենց նահատակութեամբ պաշտ- 
պանեցին հայ ժողովրդի քրիս- 
տոնէական հաւատքը: Իսկ «Քա- 
րոզիչների իշխան» կոչւած Սփըր- 
ճընը իր մօր դագաղի առջեւ կանգ- 
նած բացականչեց. «Եթէ քեզ նման 
մայր չունենայի, ես չէի կարող 
լինել այն մարդը, որ եմ այսօր»:

Կիրակնօրեայ դպրոցի ուսուց- 
չուհիներից մէկը ջանում էր իր  
դասարանի աշակերտների մըտ- 
քում տպաւորել այն իրողութիւնը, 
թէ Աստւած բարի է, եւ մեզ բա- 
րութեան է առաջնորդում: Փոք- 
րիկներից մէկը աւելացրեց. «Ճիշտ  
է, բայց մայրերը Աստծոյ օգնա- 
կաններն են»: Սփըրճընը իր ման- 
կութեան շրջանից պատահած 
հետեւեալ մի դէպք է պատմում. 
«Մի օր տատիկիս այցելութեան 
գնացի ու սեղանի վրայ նկատեցի 
մի նեղ բերանով շիշ (սրւակ) որու 
մէջ մի մեծ խնձոր կար: Սկսայ 
մտածել, թէ ինչպէս կարելի է այդ  
մեծ միրգը տեղաւորել…: Առեղծ- 

ւածը շուտով լուծւեց ինձ համար,  
երբ պարտէզի մէջ պտոյտ կա- 
տարելու ժամանակ տեսայ մի սըր- 
ւակ, որ կախւած էր մի խնձորենիի 
վրայ: Հետաքրքրութեամբ զննեցի, 
եւ տեսայ որ միրգը շատ փոքր 
եղած ժամանակ, իր ճիւղով մըտ- 
ցըրած էր շիշի մէջ, եւ աճում ու 
մեծանում էր…»:

Նոյնպէս հաւատացեալ մայ- 
րեր՝ պէտք է Աւետարանի յաւի- 
տենական ճշմարտութիւնները 
իրենց զաւակների մատղաշ հոգի- 
ների մէջ տեղաւորեն: Երբ նրանք 
այսպէս արմատանան Աստծոյ 
սիրոյն եւ վախի մէջ, անկասկած 
ի վիճակի կը լինեն արժանավայել 
կերպով մղելու կեանքի պայքարը, 
ու հասնելու երջանկութեան:

Հա՛յ մայրեր, ձեր բարեպաշտ 
նախնիների պաշտելի Աստւածը 
օրէօր աւելի սիրելի դարձրէք ձեր 
զաւակներին: Նրանց ձեռքը տւէք 
գրքերի գիրքը՝ Աստւածաշունչ 
մատեանը: Անդրդւելի հաւատքով 
աղօթեցէք նրանց համար եւ իրենց  
հետ միասին: Այսպիսով, նրանք 
ապահով կը լինեն կեանքի դըժ- 
ւարութիւնների մէջ եւ դուք կան- 
մահանաք նրանց հոգիների մէջ:  
Այս աշխարհի մէջ ապրել առանց  
Քրիստոսի նշանակում է տագ- 
նապել մեղքի մէջ, մատնել անձը 
կորուստի եւ վերածել կեանքը 
աւերակի:

Ծնողների հանդէպ անհնա- 
զանդութիւնը ընդհանրապէս աղէ- 
տաբեր կը լինի զաւակների հա- 
մար: Հետեւեալ պատմութիւնը 
պերճախօս ապացոյցն է այս իրո- 
ղութեան: Ոճրագործութեամբ ամ- 
բաստանւած մի մարդ կախաղանի 
մահւան դատապարտւեց: Վճիռը 
գործադրելուց մի քանի օր առաջ 
յանցաւորը իր բանտի խուցի պա- 
տի վրայ գծագրեց մի կախաղան 
հինգ սանդխամատերով, որոնք  
իրեն այդ վիճակին էին առաջնոր- 
դել: Առաջինի վրայ գրեց՝ «Անհը- 
նազանդութիւն ծնողաց հանդէպ»,  
երկրորդի վրայ՝ «Կիրակին սուրբ  
չպահել», երրորդի վրայ՝ «Բախ- 
տախաղ եւ գինեմոլութիւն», չոր- 
րորդի վրայ՝ «Մարդասպանու- 
թիւն» իսկ հինգերորդի աստիճա- 
նը կախաղանի պատւանդանն 
էր…

«Զաւակներ, ամէն ինչում հնա- 
զանդ եղէք ձեր ծնողներին», ո- 
րոնք ձեր անշահախնդիր եւ մտե- 
րիմ բարեկամներն են: Իմացէք,  
որ ծնողների հանդէպ ապերախ- 
տութիւնը՝ բարոյական ոճիր է: 
Ուստի մայրերի օրւայ առթիւ ձեր 
բովանդակ էութեամբ խոնարեցէ՛ք 
մայրութեան սուրբ եւ պատւական 
խորանի առջեւ եւ Աստծոյ շնորհ- 
քովն ու ողորմութեամբը ուխտե- 
ցէք անվերապահ եւ անպայման 
սէր, յարգանք եւ հնազանդութիւն 
հանդէպ ձեր մայրերին «…որով- 
հետեւ այդպէս է ուզում Տէրը»: 
(Կողոսացիներին 3:20)

ՄԵՍՐՈՊ ՔՀՆՅ. ՌԱԹԷՈՍԵԱՆ

Խուռներամ շարքերով 
մասնակցենք 

Ապրիլեան ոգեկոչման ծրագրերին

Թեհրանի հայոց թեմի
Թեմական խորհրդի 
կողմից կենաքի կոչւած 
Հայոց Ցեղասպանութեան 
109-րդ տարելից 
նշող յանձնախմբի 
աշխատանքների մասին

Հաշւած օրեր են մնում Հայոց Ցե- 
ղասպանութեան 109-րդ տարելիցի 
եւ Սրբադասւած Նահատակների մե- 
ծարման օրւան:

Ինչպէս արդէն նշել ենք ժամա- 
նակին Թեհրանի հայոց թեմի Թեմա- 
կան խորհուրդը կեանքի է կոչել Կենտ- 
րոնական յանձնախումբ բաղկացած 
Թեհրանի հայկական միութիւնների 
ներկայացուցիչներից, որը ամիսներ  
առաջ մեկնարկել իր աշխատանքնե- 
րը: 

Թւականիս ապրիլի 6-ին, երեկոյ- 
եան Թեհրանի ազգային առաջնոր- 
դարանի դահլիճում գումարւեց յանձ- 
նախմբի հերթական նիստը եւ քըն- 
նարկւեցին մինչ այժմ իրականացած 
եւ իրականացւող աշխատանքները: 

Յանձնախմբի նախագահ Արա  
Գալստեանը ժողովին առընթեր  հա- 
մապարփակ գծերով անդրադարձաւ 
կատարւած աշխատանքներին եւ 
ընդգծեց, որ այս տարի Ապրիլի 23-ի  
երեկոյեան միայն Ս. Սարգիս եկե- 
ղեցու շրջափակում է տեղի ունենա- 
լու յիշատակի միջոցառում եւ կա- 
տարւելու է երիտասարդական ծրա- 
գիր, որի ընթացքում հայ պահան- 
ջատէր երիտասարդը իր բողոքի եւ  
պահանջատիրութեան ձայնն է բարձ- 
րացնելու ի լուր աշխարհի, միջոցա- 
ռումը մէկտեղւած է լինելու գեղար- 
ւեստական ծրագրերով եւս: 

Ինչպէս յանձնախմբի նախագա- 
հը նշեց, Ապրիլի 24-ի առաւօտեան 
նախատեսւած է եկեղեցական արա- 
րողութիւն, որից յետոյ Ս. Սարգիս 
եկեղեցու տարածքում գտնւող Հայոց  
Ցեղասպանութեան զոհերի յիշատա- 
կը ոգեկոչող յուշարձանի մօտ տեղի  
է ունենալու ծաղիկների մատուց- 
ման եւ խնկարկման արարողութիւ- 
նը, որին յաջորդելու է ժողովրդա- 
կան համահաւաք եւ արտայայտու- 
թիւններ:  

Ապրիլի 24-ի երեկոյեան ըստ ըն- 
կալեալ սովորութեան «Արարատ» 
մարզաւանի «Սասունցի Դաւիթ» սրա- 

հում տեղի է ունենալու ՀՈՒՍԿ-ի՝ 
Թեհրանի Հայ Դատի յանձնախմբի 
նախաձեռնած քաղաքական-գեղար- 
ւեստական միջոցառումը: 

Ինչպէս միշտ այս տարի եւս Թ.  
Հ. Թ. Կրթական խորհրդի նախաձեռ- 
նութեամբ հայահոծ իւրաքանչիւր 
քաղաքամասի եկեղեցիներում ման- 
կապարտէզի եւ տարրական օղա- 
կի աշակերտութեան համար յա- 
տուկ օրերի կտրւածքով նկատի է 
առնւել ծաղիկների մատուցման եւ 
խնկարկման արարողութիւն, իսկ 
միջնակարգ օղակի աշակերտութիւ- 
նը մասնակցելու է «Արարատ» մար- 
զաւանի «Սասունցի Դաւիթ» սրա- 
հում իր մասնակցութեամբ կազմա- 
կերպւող յիշատակի ու պահանջա- 
տիրական միջոցառմանը: 

Ըստ Արա Գալստեանի, արդէն  
յստակեցւել է Հայոց Ցեղասպանու- 
թեան 109-րդ տարելիցը ոգեկոչող 
լօգոն, իսկ պոստերների ու որմազդ- 
րերի պատրաստման աշխատանք- 
ները եւս իրենց աւարտին են հաս- 
նում: Նա ընդգծեց, քանի որ այս տա- 
րի Ապրիլի 24-ը աշխատանքային է  
համարւում, ուստի մեր հայրենա- 
կիցների երթեւեկութիւնը դիւրացնե- 
լու նպատակով նախտեսւել են հան- 
րակառքեր, որոնք Ապրիլի 24-ի ա- 
ռաւօտեան մեր հայրենակիցներին 

հայկական երեք քաղաքամասերից 
փոխադրելու են Ս. Սարգիս եկեղե- 
ցի  եւ արարողութիւնից յետոյ եւս 
վերադարձնելու են քաղաքամասեր, 
որպէսզի սիրելի հայրենակիցները 
երթեւեկութեան առումով դժւարու- 
թեան չմատնւեն: 

Նշւեց նաեւ որ արդէն Թեհրանի 
հայկական միութիւնները եւս կազ- 
մակերպել են իրենց միջոցառումնե- 
րը, եւ այդ առումով նամակներով 
իրազեկ են պահել Կենտրոնական 
յանձնախմբին: 

Յատկանշական է, որ յանձնա- 
խըմբի հանդիպմանը որին ներկայ 
էր Թ. Հ. Թ. Թեմական խորհրդի ան- 
դամ Հայրիկ Աղանեանը, ընդգծեց 
որ Թեմական խորհուրդը եւս չի 
խնայելու իր կարելին ծրագրերի 
իրականացման հարցով  եւ գիտակից 
ժողովրդին եւ ի մասնաւորի երի- 
տասարդութեանը քաջալերեց, որ 
ինչպէս միշտ իրենց խուռներամ 
շարքերով մասնակցեն յիշատակի 
արարողութիւններին, որը ազգային 
պարտականութիւն է:

Յատկանշական է, որ առաջիկա- 
յում կազմակերպւելիք ծրագրերի ման- 
րամասները ինչքան շուտ մամուլով 
ներկայացւելու է հանրութեանը: 

Թղթակցութիւնը կազմեց 
ԿԱՐԻՆԷ ԴԱՒԹԵԱՆԸ  

Հրանտ Մելիք-Շահնազարեան.
«Ադրբեջանը 
փորձում է 
լրացուցիչ զիջումներ 
պարտադրել՝ 
տեսնելով, որ ՌԴ-ն 
դժգոհ է Հայաստանից, 
Արեւմուտքն էլ 
անվտանգութեան 
երաշխիքներ չի տալիս»

Ադրբեջանում հասկանում են, որ Հայաս- 
տանը դէմ է դուրս եկել տարածաշրջանի բո- 
լոր երկրներին՝  յարաբերութիւններ հաստա- 
տելով Արեւմուտքի հետ, արտաքին քաղաքա- 
կան կուրս փոխելով դէպի Արեւմուտք։ Հաս- 
կանալով, որ այս իրավիճակում Հայաստանը 
տարածաշրջանում միայնակ է մնացել փոր- 
ձում է իրավիճակի սրման միջոցով լրացուցիչ 
զիջումներ պարտադրել հայկական պետու- 
թեանը։

Այս մասին Tert.am-ի հետ զրոյցում ասել է 
քաղաքագէտ Հրանտ Մելիք-Շահնազարեանը՝ 
անդրադառնալով ապրիլի 5-ի լոյս 6-ի գիշերը 
ՀՀ սահմանում ադրբեջանական կողմի սադ- 
րանքներին։

«Այստեղ ամէն ինչ չափազանց պարզ է. իրենք 
քանի օր շարունակ քննադատում էին ապրիլի 
5-ին տեղի ունեցած Փաշինեան-Ֆոն դեր Լայեն-
Բլինքէն հանդիպումը։ Հիմա էլ տեսնելով, որ 
այդ քննադատութիւնների ալիքը ուղղւել է նաեւ 
Հայաստանին Ռուսաստանի, Թուրքիայի նաեւ 
Իրանի կողմից, Ադրբեջանը յարմար պահ է  
գտել եւս մէկ անգամ ուժի միջոցով մեզ ինչ-
որ բաներ պարտադրելու, ինչ-որ զիջումներ 
կորզելու»,- կարծիք յայտնեց քաղաքագէտը։

Դիտարկմանը՝ հանդիպումից առաջ դեռեւս  
կային մեղադրանքներ, թէ հայկական կողմը 
կուտակումներ է անում, զինւում է եւ այլն, դա 
ինչով էր պայմանաւորւած, Մելիք-Շահնազա- 
րեանը նշեց, որ մեղադրանքներն էլ էին Բրիւ- 
սէլեան հանդիպման ֆոնին.

«Այսինքն անընդհատ խօսք էր գնում այն 
մասին, որ երկիրը  դէպի Արեւմուտք տանելը 
հակամարտութիւն է բերելու տարածաշրջան 
եւ Ադրբեջանը հիմա այդ գնահատականները 
փորձում է ի ցոյց դնել՝ լարւածութեան մեղքը 
բարդելով ե՛ւ հայկական կողմի, ե՛ւ Արեւմուտ- 
քի վրայ, որոնք իբրեւ թէ այնպէս են զինում 
Հայաստանը, որ եթէ հիմա դէմը չառնւի, ուրեմն 
ամբողջ տարածաշրջանում մեծ պատերազմ է 
սկսւելու»,- ասաց նա։

Քաղաքագէտն ընդգծեց, որ այստեղ հաս- 
կանալի է, որ հիմնական պայքարը Հայաս- 
տանի տարածքով թուրքական միջանցք ստեղ- 
ծելու համար է. 

«Ռուսաստանը ցանկանում է, որ դա լինի  
իր վերահսկողութեան տակ, թուրք-ադրբեջա- 
նական դաշինքը վերահսկողութիւն ընդհան- 
րապէս չի ցանկանում տեսնել, Արեւմուտքն էլ 
իր վերահսկողութեան մեխանիզմներն է փոր- 

ձում հաստատել։ Այս տեսակէտից, հիմա երբ  
մտերմանում են Հայաստանի իշխանութիւն- 
ների յարաբերութիւններն Արեւմուտքի հետ, 
կայ մտավախութիւն ե՛ւ Թուրքիայում, ե՛ւ Ադըր- 
բեջանում, ե՛ւ Ռուսաստանում, որ կարող է 
այդ միջանցք կոչւածը յայտնւի արեւմտեան 
վերահսկողութեան տակ։ Հիմա դրա դէմ է 
պայքար գնում»։

Ի՞նչ էք կարծում, արդեօք, Բրիւսէլեան 
հանդիպմանն այդպիսի էական պայմանաւոր- 
ւածութիւն ձեռք բերւել է, որ Ռուսաստանը, 
Ադրբեջանը կամ տարածաշրջանի այլ պետու- 
թիւնները ակնարկներ են անում, թէ Հայաս- 
տանը  վեկտոր  է  փոխում,  նա  պատասխանեց.

«Սկսենք նրանից որ մամլոյ հաղորդագը- 
րութեան մէջ տարածւածը կարող է լիարժէք  
չարտայայտել իրական պայմանաւորւածու- 
թիւնների մասշտաբները, այսինքն ինչ-որ բան 
յայտարարում են բայց գործընթացը խորքային 
շատ աւելի մեծ հեռանկարներ ու հեռուն 
գնացող նպատակներ է իր մէջ պարունակում։

Վստահ եմ դրա մասին մենք կը տեսնենք 
առաջիկայ զարգացումներին եւ կը հասկա- 
նանք՝ էլ ինչ են խօսել, որը չի յայտարարւել։  
Բայց այն ինչ-որ կայ մամուլում, դա ամբողջը 
չէ եւ, բնականաբար, մեր հարեւան երկրները 
գիտեն, որ դա չէ ամբողջը իրենք բոլորն աշ- 
խատում են, տեղեկացւած են եւ այս իմաս- 
տով, աւելի քան համոզւած եմ, որ մտահոգ- 
ւելու տեղ իրականում ունեն իրենց շահերի 
տեսակէտից ելնելով»։

Քաղաքագէտի խօսքով՝ միւս կողմից էլ հի- 
մա պարզ ցոյց է տրւում մեր ժողովրդին, 
ընդորում նաեւ Արեւմուտքի կողմից, որ ան- 
վըտանգային երաշխիքներ ամէն դէպքում մեզ 
չեն տրւելու։

«Այսինքն այն ինչ տարածւեց մամուլում 
ուղերձ էր ժողովրդին, որ մենք այսքանն ենք 
պատրաստ անել մնացածն ինչ կը լինի ար- 
դէն տեղի խնդիրներն են։ Ուստի մենք հիմա 
գնում ենք դէպի Արեւմուտք առանց յստակ 
անվտանգութեան երաշխիքների, իսկ այն որ 
Ադրբեջանը տեսնում է, որ այդ անվտագնու- 
թեան երաշխիքները չկան Արեւմուտքի կող- 
մից, նաեւ տեսնում է դժգոհութիւն Ռուսաս- 
տանի կողմից  Հայաստանի հանդէպ, բնակա- 
նարար, առիթից փորձում է օգտւել՝ ինչ-որ նոր 
բաներ կորզելու, դիրքերն աւելի ամրապըն- 
դելու համար»,- շեշտեց Մելիք-Շահնազարեա- 
նը։

Արա Պօղոսեան.
«Հիմա ժամանակը 
կաշխատի յօգուտ 
Ադրբեջանի. 
Աստւած չանի, որ 
ձեր եւրոպական 
«երազանքները» 
ՀՀ-ին դարձնեն 
տարածաշրջանային 
մուտանտ»

Թէ ի՞նչ տեղի ունեցաւ ապրիլի 5-ին 
Բրիւսէլում, կը հասկանան քչերը, շա՜տ 
քչերը, կը խօսեն եզակիները, իսկ թէ ի՞նչ 
կը լինի յետոյ՝ կը գիտակցեն առաւել 
քչերը։ Իշխանական եւ պրոարեւմտեան 
քարոզիչները կը փառաբանեն, ռուսական 
եւ պրոռուսական քարոզիչները կանիծեն, 
իսկ իրականութիւնը Բրիւսէլի ու Երեւանի 
համապատասխան շէնքերում լո՜ւռ կը 
ծխի... Բայց այդ ամէնի ճարտարապետները 
ենթադրում եմ ամէն ինչ լաւ գիտեն։ Այս 
մասին «Ֆէյսբուք»-եան իր էջում գրել է 
քաղաքագէտ Արա Պօղոսեանը։

«Ուստի, եթէ չգիտեն այնուամենայնիւ,  
յոյս ունեմ այնքան խելք կունենան (կաս- 
կածում եմ) որ հաւասարակշռեն տարա- 
ծաշրջանում Հայակական քաղաքականու- 
թիւնը առնւազն Իրանի եւ Հնդկաստանի 
հետ ռազմավարական դաշնակցային պայ- 
մանագրեր ստորագրեն, կամ առնւազն նման 

գործընթաց սկսեն։
Ժամանակը աշխատելու է արդէն ի վնաս 

մեզ, եւ չտայ Աստւած, որ ձեր եւրոպական 
«երազանքները» Հայաստանին դարձնեն տա- 
րածաշրջանային մուտանտ՝ բոլորից մեկու- 
սացւած իզգոյ։

Հիմա ժամանակը կաշխատի յօգուտ Ադըր- 
բեջանի, որովհետեւ ձեր ստեղծած իրավի- 
ճակը Ռուսաստանին կը ստիպի Իրանին 
եւս ներգրաւել Հարաւային Կովկասում հա- 
կաարեւմտեան կոալիցիա, որի դէպքում 
Հայաստանը կը կտրւի հարաւից յայտնւելով 
շրջափակւած Արցախի Հանրապետութեան 
վիճակում։

Իրանի շահերը միշտ չէ, որ կը համընկնեն 
մեր շահերի հետ՝ արեւմտեան կուրսի որ- 
դեգրման դէպքում եւ դա կը ստիպի Իրա- 
նին փոխել իր քաղաքականութիւնը Հա- 
րաւային Կովկասում...ի վնաս Հայաստա- 
նի...»,- գրել է Պօղոսեանը։

Տիգրան Աբրահամեան.

«Թուրքիայի 
դերը հայ-
ադրբեջանական 
կոնֆլիկտում 
գնալով աճում է»

ՀՀ ԱԺ «Պատիւ ունեմ» խմբակցութեան 
պատգամաւոր Տիգրան Աբրահամեանը 
«Ֆէյսբուք»-եան իր էջում անդրադարձել 
է Թուրքիայի աճող ներկայութեանը հայ-
ադրբեջանական կոնֆլիկտում. 

«Հայաստանին անվտանգութեան երաշ- 
խիքներ խոստացող երկրներն ու կառոյց- 
ները նախ պէտք է կանգնեցնեն Ադրբեջա- 
նին մատակարարւող սպառազինութեան 
գործընթացը, զսպեն Թուրքիայի մխրճումը 

հայ-ադրբեջանական բանակցութիւններ:
Սակայն լրիւ հակառակն է. Թուրքիայի 

դերը հայ-ադրբեջանական կոնֆլիկտում 
գնալով աճում է` դա խրախուսւում է նաեւ 
ԵՄ որոշ պաշտօնեաների կողմից, իսկ 
տարբեր երկրներից Ադրբեջան ռազմական 
մատակարարումների վրայ պարզապէս 
«աչք է փակւում»:

Հիմա այս ֆոնին տարատեսակ դրամա- 
շընորհները, խոստումներն ու խրախուսանք- 
ները ոչինչ են, եթէ մի ձեռքով Արեւմուտքը 
հայաստանեան իշխանութիւնների թշերն է 
կմճտում, սակայն անտեսում իր դաշնակից 
Թուրքիայի լարւածութեան հրահրումն ու 
Ադրբեջանի բացայայտ ագրեսիւ կեցւածքը»,- 
գրել է նա:

Արման Թաթոյեան.

«Ադրբեջանի 
իշխանութիւնը 

երբեք չի գնալու 
խաղաղութեան»

ՀՀ Մարդու իրաւունքների նախկին պաշտ- 
պան Արման Թաթոյեանը «Ֆէյսբուք»-եան 
իր էջում անդրադարձել է նախօրէին ՀՀ 
սահմանին թշնամու ուժերի կրակոցներին.

«Այս գիշերւայ (ապրիլի 5-ի լոյս 6-ի գի- 
շերը) ադրբեջանական կրակոցները Հայաս- 
տանի Տաւուշի մարզի գիւղերի (Մովսէս, 
Ներքին Կարմիրաղբիւր եւ այլն) ուղղութեամբ 
եւ անմիջական հարեւանութեամբ եւս մէկ 
անգամ ցոյց են տալիս, որ Ադրբեջանի իշ- 
խանութիւնը  երբեք  չի  գնալու  խաղաղութեան։

Ադրբեջանի իշխանութիւնը կառուցւած է 
հայերի նկատմամբ ռասիզմի ու ատելութեան 
վրայ դա նրանց համար գոյութեան երաշխիք  է:

Այս պարբերական բնոյթ կրող յանցանք- 

ները խաթարել են մեր գիւղերի ու քաղաք- 
ների անվտանգութիւնը, մարդիկ զրկւած են 
խաղաղ ու անվտանգ կեանքից, ընտանիքի 
եկամուտը վաստակելու հնարաւորութիւ- 
նից:

Ուստի, որեւէ պարագայում չի կարելի 
թոյլ տալ նրանց ներկայութիւնը մեր գիւղերի 
հարեւանութեամբ»,- գրել է նա:

Հրանտ Բագրատեան.

«Արեւմուտքի 
տւածը կազմում է  

Ռուսաստանից 
եկածի 1 տոկոսը»

ՀՀ նախկին վարչապետ Հրանտ Բագրա- 
տեանը «Ֆէյսբուք»-եան իր էջում անդրա- 
դարձել է Արեւմուտքի կողմից Հայաստանին 
խոստացւած  նիւթական  յատկացումներին:

«Մեծ ուրախութեամբ իմացայ, որ Բրիւ- 
սէլում Փաշինեանը յաջողութիւն է ունեցել։ 
Միայն 2024-ին մենք ԵՄ-ից կը ստանանք 
67.5 մլն. եւրօ (270-ը բաժանած 4-ի), ԱՄՆ-ից  
եւս 65 մլն. դոլար եւ 7 մլն. դոլար արցախա- 
հայութեանը։ Այսինքն ընդամէնը 140 մլն.  
դոլար։ Լաւ է, կարող էր սա էլ չլինէր։ Շնոր- 
հակալութիւն։ Բայց ռուսներին ինչի՞ էք կըպ- 
նում։ 2024-ին Ռուսաստանից դրամական 
ներհոսքը կը կազմի 14 մլրդ. դոլար (5 մլրդ.  

դոլարի տրանսֆերտ, 8 մլրդ. դոլարի ար- 
տահանում եւ 1 մլրդ. դոլարի վառելիքի սուբ- 
սիդիա)։ 

Արեւմուտքի տւածը կազմում է Ռուսաս- 
տանից եկածի ... 1 տոկոսը»,- գրել է նա:

ՊԱՐՍԿԱԿԱՆ ԳՐԱԿԱՆՈՒԹԻՒՆ
ԹԱԹՈՒԼ ՕՀԱՆԵԱՆ

Մի քանի օր առաջ համակարգչիս 
էլնամակները ստուգելիս, աչքս ընկաւ  
28.8.2016 թւակիր, պարսկերէն լեզւով,  
անյայտ անձի կողմից գրւած մի գրու- 
թեան, «Պարսկական գրականութեան»  
մասին, որն որպէս հետաքրքիր եւ  
առարկելի տեսութիւն, յարմար նկա- 
տեցի թարգմանաբար ներկայացնեմ  
մեր  գրասէր  հանրութեանը:

Ֆրանսիայի «Սորբոն» համալսա- 
րանի մէկ դասախօսի (անունը գըր- 
ւած չէ) հանգստեան կոչւելու հան- 
դիսութեանը ենթական ասել է.-

«Ես կեանքս նւիրել եմ Պարսկա- 
կան գրականութեան եւ որպէսզի 
Ձեզ դասախօսներիդ եւ աշխարհի 
մտաւորականներին, բացատրեմ թէ  
ինչ է այս զարմանալի գրականութիւ- 
նը, ճար չունեմ թէ ոչ համեմատու- 
թիւններ կատարելով, ասեմ որ Պարս- 

կական գրականութիւնը հիմնւած է  
չորս հիմնական սիւների վրայ, ո- 
րոնք են Ֆերդոսի, Սաադի, Հաֆէզ եւ 
Մոլանա:

 Ֆերդոսին համազօր եւ նման 
է յոյն Հոմերին եւ առաւել նրանից, 
Սաադին մեզ փիլիսոփա Անատոլ 
Ֆրանսին է յիշեցնում, բայց աւելի 
խելացի քան նա, Հաֆէզը նմանւում 
է գերմանացի Գեոթէին, որ ինքը 
իրեն համարում է Հաֆէզի աշա 
կերտ եւ ապրում է Հաֆէզի շնչով, 
բայց աշխարհում չկարողացայ գտնել 
մէկին որ համեմատեմ Մոլանային, 
նա միակն է եւ միակ էլ կը մնայ, նա 
ոչ թէ միայն բանաստեղծ է, այլ աւելի 
շատ հասարակագէտ, կատարեալ 
հոգեբան, որ մանրակրկիտ կերպով 
ճանաչում է մարդ էակին եւ Աստ- 
ծուն, նրա արժէքը իմացէք եւ նրա 

միջոցով ճանաչէք թէ՛ ձեզ, ու թէ՛ 
Աստծուն»: Իր խօսքի աւարտից յե- 
տոյ ներկայացնում է Մոլանայի բա- 
նաստեղծութիւններից մի քանի 
հատւածներ, ըստ հետեւեալի.-

Անձրեւ որ եղար, մի հարցրու, 

այս տունը ումն է,
Հարեմի, մզկիթի ու գինետան 

տանիքը, նոյնն է
Անձրեւ որ դարձար մի հաշւիր 

ըմպանակները,
Թասն ու գաւը, գաւաթն ու 

սկահակ, նոյնն է: 
Անձրեւ դու որ Աստուծոյ մօտից 

ես իջնում,
Բացատրիր, խելացին ու 

իմաստունը, նոյնն է:
Երբ Աստուծոյ շեմի հողին ընկնեն՝ 

երկրպագեն,
Ուղտն, առիւծն, յովազն ու 

թիթեռը, նոյնն է,
Եթէ ըմբռնես, ինքդ կը տեսնես 

Աստծուն
Եթէ ոչ, «Քեաբէ»-ն ու կռատունը 

նոյնն է: 
Որեւէ երկրի մշակոյթի ստեղծողը, 

նոյն երկրի ժողովուրդն է եւ գրա- 
կանութիւնն էլ, որպէս մշակոյթի 
գեղարւեստական բաժնի, ձայնական 
(տօնիկական) խմբին պատկանող, 
որոնք առարկան, ներկայացնում 

են ժամանակի մէջ, բնականաբար 
ստեղծւել է ժողովրդի կողմից եւ յըղ- 
կըւել ու զարգացել է գրականու- 
թեամբ զբաղւող մեծերի կողմից: 
Պարսկական ծով գրականութեան 
անդաստանում կան բազում գրա- 
կան տիտաններ, որոնց բոլորին էլ  
կարելի է Պարսկական գրականու- 
թեան հիմնասիւներ համարել, արդ  
չգիտեմ վերոնշեալ յարգելի դասա- 
խօսը, ինչ տրաբանութեամբ եւ ինչ 
փաստերի հիման վրայ է միայն, 
վերոնշեալ չորս արժանաւոր տի- 
տաններին համարել Պարսկական 
գրականութեան հիմնասիւններ, մո- 
ռացութեան մատնելով միւս արժան- 
ւորներին: Զանազան ազգերի գրա- 
կանութեան մէջ եղել են բարձրաբերձ 
դէմքեր, որոնք հպարտութիւն են  
պատճառել պատկան ազգին, բայց, 
որ ազգի գրականութիւնը հիմնւած 
լինի միայն չորս անձի վրայ, դա 
բացառւած է:

Նոր Ջուղա
6.4.2024 

Գիտնականները մշակել են 
մարդկային նէյրոնների մոդել,
որը ճանապարհ է բացում 
Ալցհէյմերի հիւանդութեան բուժման 
նոր մեթոդների համար

Weill Cornell Medicine-ի գիտնա- 
կանները մշակել են մարդկային նէյ- 
րոնների նորարարական մոդել, որը 
հաւատարմօրէն ընդօրինակում է ուղե- 
ղում տաու սպիտակուցի ագրեգատ- 
ների բազմացումը, մի գործընթաց, որը  
յանգեցնում է Ալցհէյմերի հիւանդու- 
թեան ճանաչողական անկման եւ ճա- 
կատային ժամանակաւոր դեմենցիայի:

Այս նոր մոդելը յայտնաբերել է նոր 
թերապեւտիկ թիրախներ, որոնք կա- 
րող են արգելափակել տաու սպիտա- 
կուցի տարածումը:

Cell ամսագրում հրապարակւած 
նախակլինիկական հետազօտութիւնը 
զգալի առաջընթաց է Ալցհէյմերի հի- 
ւանդութեան հետազօտութեան ոլոր- 
տում:

«Ներկայումս ոչ մի թերապիա չի  
կարող կանգնեցնել տաու ագրեգատ- 
ների տարածումը Ալցհէյմերի հիւան- 
դութեամբ հիւանդների ուղեղում»,- ա- 
սում է հետազօտութեան աւագ հեղի- 
նակ դոկտոր Լի Գանը: «Մարդկային 
նէյրոններում տաու տարածման մեր 
մոդելը յաղթահարում է նախկին մո- 
դելների սահմանափակումները եւ բա- 
ցայայտում դեղերի զարգացման հնա- 
րաւոր թիրախները, որոնք նախկինում 
անյայտ էին»:

Մարդու պլիւրիպոտենտ ցողունա- 
յին բջիջները կարող են վերափոխւել 
մարմնի ցանկացած բջիջի եւ կարող 
են դրդւել դառնալ նէյրոններ՝ լաբո- 
րատորիայում ուղեղի հիւանդութիւն- 
ները մոդելաւորելու համար: Սակայն, 
այս երիտասարդ նէյրոններում տաո- 
ւի տարածման մոդելաւորումը գրե- 

թէ անհնար էր, քանի որ տաուի տա- 
րածումը ծերացող ուղեղում տասնա- 
մեակներ է պահանջում:

Դոկտոր Գագնէի թիմն օգտագոր- 
ծեց CRISPR տեխնոլոգիան՝ փոխելու 
մարդու ցողունային բջիջների գենոմը՝ 
ստիպելով նրանց արտայայտել տաու 
ձեւեր՝ կապւած հիւանդ ծերացող ու- 
ղեղի հետ: «Այս մոդելը փոխեց խա- 
ղը. այն կրկնում է տաուի տարածումը 
նէյրոններում շաբաթների ընթացքում, 
մի գործընթաց, որը սովորաբար տե- 
ւում է տասնամեակներ մարդու ու- 
ղեղում»,- ասաց դոկտոր Գանը:

Փորձելով կասեցնել տաուի տա- 
րածումը, դոկտոր Գագնէի թիմը օգ- 
տագործեց CRISPRi էկրանը հազա- 
րաւոր գեների ոչնչացման համար՝ 
պարզելու դրանց դերը տաուի տա- 

րածման գործում: Նրանք յայտնաբե- 
րել են 500 գէն, որոնք զգալի ազդեցու- 
թիւն ունեն տաու առատութեան վրայ:

Ալցհէյմերի հիւանդութեան բուժ- 
ման շատ մեթոդներ սկզբում խոստում- 
նալից արդիւնքներ են ցոյց տալիս մկ- 
ների մոդելներում, սակայն ձախողւում 
են կլինիկական փորձարկումներում, 
ասում է բժիշկ Գանը: Ձեռք բերելով 
մարդկային բջիջների նոր մոդել՝ նա 
լաւատես է ապագայի նկատմամբ։ 
«Մարդկային նէյրոններում մեր յայտ- 
նագործութիւնները ճանապարհ են բա- 
ցում նոր բուժման մեթոդների զարգաց- 
ման համար, որոնք իսկապէս կարող 
են փոխել այս աւերիչ հիւանդութեամբ 
տառապող մարդկանց կեանքը», - ընդ- 
գըծել է գիտնականը:

News.am

Աշխարհի ամենահին 
քրիստոնէական գիրքը 

աճուրդի կը հանւի 
աւելի քան 

2.8 միլիոն դոլարով

Գիրքը, որը ենթադրւում է, որ  
գրւել է Եգիպտոսի առաջին քրիս- 
տոնէական վանքերից մէկում մօտ 
250-350 թւականներին, աճուրդի կը 
հանւի յունիսին:

Crosby-Schoyen Codex-ը, որը 
համարւում է գոյութիւն ունեցող 
ամենահին տեքստերից մէկը, արժէ 
2.8-3.8 միլիոն դոլար, ըստ Christie's 
աճուրդի տան:

«Սա հէնց այն անցումային 
շրջանն է, երբ պապիրուսի մա- 
գաղաթը սկսում է կոդեքսի ձեւ 
ստանալ», - Reuters-ին ասել է 
Christie's-ի գրքերի եւ ձեռագրերի 
աւագ մասնագէտ Եւգենիօ Դոնա- 
դոնին: «Եւ այն, ինչ մենք ունենք 
այս գրքում, Աստւածաշնչի երկու 
գրքերի ամենավաղ տեքստերն են»:

News.am

Homo sapiens-ն առաջին տունը հիմնել է 
Պարսկական լեռնաշխարհում

«ԱԼԻՔ» - Հնագիտական եւ գե- 
նետիկական տւեալները լոյս են  
սփռում Աֆրիկայից Homo sapiens-ի 
վաղ միգրացիաների վրայ։  Գիտ- 
նականների միջազգային թիմը յայ- 
տարարել է նոր յայտնագործու- 
թեան մասին, որը պարզում է 
առաջին բնակիչների կեցութեան 
աշխարհագրական տեղը 70-45 հա- 
զար տարի առաջ: Այս մասին տե- 
ղեկացրել է Planet Today-ը։

Nature Communications պորտա- 
լի համաձայն՝ հետազօտողները 
փորձել են լուծել հանելուկը, թէ 
ինչպէս եւ ուր են շարժւել Homo 
sapiens-ի վաղ ներկայացուցիչները 
Աֆրիկայից դուրս գալուց յետոյ։ 
Վերջին բացայայտումները վեր- 

ջապէս պարզութիւն են մտցնում 
այս հարցում։

Օգտագործելով գենետիկ ուսում- 
նասիրութիւնների, մնացորդների 
եւ պալէոբնապահպանական մո- 
դելների ամբողջութիւնը՝ գիտնա- 
կանները զարմանալի եզրակա- 
ցութեան են յանգել. Պարսկական 
լեռնաշխարհը Homo sapiens-ի ա- 
ռաջին տունն է դարձել Աֆրիկայի 
սահմաններից դուրս։

«Մենք երկար ժամանակ գի- 
տէինք, որ Homo sapiens-ը փորձել է 
հեռանալ Աֆրիկայից, բայց ուր եւ  
ինչպէս են նրանք նստակեցութիւն 
ձեռք բերել նոր մայրցամաքում, 
հանելուկ էր մնում»,- ասել է հնա- 
գիտութեան  պրոֆեսոր  Ջոն  Սմիթը։

Պարսկական լեռնաշխարհը 
նպաստաւոր կլիմա եւ ռեսուրսներ 
ունէր, ինչն էլ վաղ մարդկանց 
բնակութեան համար կատարեալ 
տեղ է հանդիսացել։ Գենետիկ 
տւեալները հաստատում են, որ 
պոպուլեացիան այս տարածքում 
Աֆրիկայից դուրս եկածների հետ 
ընդհանուր նախնիներ ունի։

«Պարսկական լեռնաշխարհը ոչ 
միայն առաջին յաջող միգրացիայի 
տեղ է ծառայել, այլեւ, հաւանաբար, 
կարեւոր դեր է խաղացել մեր 
տեսակի էւոլիւցիայի հարցում»,- 
աւելացրել է գենետիկ Ջէյն Դոուն։

Այս յայտնագործութիւնը նոր 
դարաշրջան է բացում Homo 
sapiens-ի վաղ միգրացիաների ու- 

սումնասիրման մէջ եւ կասկածի  
տակ է դնում նախկին վարկած- 
ները նրանց երթուղիների եւ տե- 
ղափոխման պատճառների մասին։ 

Հետագայ հետազոտութիւնները 
պէտք է ընդլայնեն մեր իմացու- 
թիւնը մարդկային պատմութեան 
այս կարեւոր փուլի մասին։

«Արդարութիւնը, որը պէտք է ճիշտ ըն- 
կալւի, նշանակում է դասակարգային անջրպետի  
ժխտումը հանրային հնարաւորութիւնների օգ- 
տագործման հարցում, եւ հնարաւորութիւնների 
հաւասար հասանելիութեան ապահովում՝ հան- 
րութեան համար: Քանի որ հնարաւորու- 
թիւնների հասանելիութեան հարցում առանձ- 
նայատուկ արտօնութիւններ ստեղծելն անար- 
դարութիւն է եւ հակասում է արդարութեան  
սկզբունքին»,- ասել է այաթ. Խամենէին:

Իսլամական յեղափոխութեան առաջնորդը 
երկրի եւ համակարգի գլխաւոր նպատակն 
անւանելով «աւելի լաւ վաղւայ օրը, քան 
այսօրը» ընդգծել է. «Այս հիմնական նպատակն 
իրագործելու համար մենք պէտք է սահմանենք 
որոշակի իդէալներ»: 

Այաթ. Խամենէին երկրի եւ համակարգի 
ներկայ վիճակի ճիշտ ընկալումը համարելով 
առաջին քայլը դէպի սահմանւած իդէալները 
եւ աւելի լաւ վաղւայ օրը շարժւելու համար, 
ասել է. «Ոմանք անտեղեակ են այն կարեւոր 
փաստի մասին, որ ներկայիս յեղափոխական 
համակարգը նախկին սեւ դարաշրջանի դէմ  
բարդ պայքարի արդիւնքն է: Իհարկէ յեղա- 
փոխութեան բազմաթիւ նպատակներ դեռ չեն  
իրականացւել, սակայն ուսանողական հանրու- 
թիւնը մշտապէս պէտք է ուշադրութիւն դարձնի 
«համակարգի յեղափոխական բնոյթի» եւ «ան- 
ցեալի իրողութիւնների ըմբռնման» փաստի 
վրայ, այսօրւայ մասին ճիշտ դատողութիւններ  
անելու համար»:

Նշելով, որ երկրում առկայ խնդիրները եւ  
բացթողումները շատ աւելին են, քան հան- 
դիպման ընթացքում ուսանողների կողմից  
բարձրացւած խնդիրները, Իսլ. յեղափոխութեան 
առաջնորդն ասել է. «Եթէ ուսանողական 
համայնքը մտածւած ու ծրագրաւորւած ձեւով 
երկրի ապագայի համար նպատակներ եւ 
արժեհամակարգ սահմանի եւ գծի դրանց 
իրագործման ճանապարհային քարտէզը, ապա  
5 տարի յետոյ առկայ խնդիրները միանշանակ  
կը պակասեն»:

հարց է։
Հետեւաբար, հակազդեցութիւն եւ դիմա- 

դըրութիւն պէտք է ձեւաւորել միաժամանակ 
երեք հարթութեան՝ տաւուշեան, համահայաս- 
տանեան եւ համահայկական մակարդակների  
վրայ:

Վերը նշւած բոլոր ուղղութիւններով աշ- 
խատանքներն ընթացքի մէջ են:

Նշեմ դրանցից մի քանիսը, որոնք պլանա- 
ւորել ենք առաջիկայ օրերին.

- Ազգային ժողովում հրատապ օրակարգով 
նիստ, յայտարարութեան նախագծի ներկայա- 
ցում,

- Ազգային ժողովում խորհրդարանական  
լսումներ,

- աշխատանք միջազգային հարթակներում,
- մարզային հանդիպումների շարք,
- անվտանգութեան հարցերով մասնագի- 

տական քննարկումների, ֆորումների կազմա- 
կերպում,

- համահայկական մասշտաբով իրազեկման  
եւ զօրակցական ակցիաների իրականացում։

Մենք այս բոլոր մակարդակներում համա- 
տեղ ուժերով պէտք է ձեւաւորենք իրական 
հակազդեցութիւն եւ համազգային դիմադրու- 
թիւն, որն ի զօրու կը լինի կոտրել չդադարող 
զիջումների շղթան եւ բեկել մեր ընթացքը»,-  
«Ֆէյսբուք»-եան իր էջում գրել է նա:

(Շար. 1-ին էջից)

«Հակազդեցութիւն....
 

 
 

 
 

ու ազգերն անգամներ ճաշակել  են թուրքական 
բարբարոսութիւնն ու սպանդի փաստը: Ար- 
դիւնքում բռնազաւթւած տարածքների հետ նրանցից  
յափշտակւել է նաեւ մշակութային կոթողներն  
ու քարին դաջւած պատմութիւնը: 

Դոկտ. Սալար Սէյֆոլդինին «Թուրքիայի քա- 
ղաքական հետազօտութիւններ» տելեգրամային  
ալիքում հրապարակած յօդւածում անդրադար- 
ձել է մշակութային հեգեմոնիա ստեղծելու 
թուրքական քարոզչամեքենայի ռազմավարու- 
թեանը եւ կարեւորել պատմականօրէն իրանա- 
կան քաղաքակրթութեան շառաւիղում գտնւող, 
տարածաշրջանում իրերն իրենց անունով կո- 
չելու ծրագրի բացակայութեան փաստը: 

Փորձագէտը նշելով վերջին դէպքի՝ Նոռուզը  
թուրքացնելու փորձերի մասին, արձանագրել է, 
որ այս առումով Թուրքիայի պարադոկս յիշեցնող 
այս քայլի խնդիրներից մէկն այն է, որ այդ երկիրը 
մի քանի տասնամեակ արգելել էր Նոռուզի  
տօնակատարութիւնը երկրի արեւելքում:

Իսկ 80-ականներին, երբ հասկացաւ, որ ընդ- 
հանրապէս չի կարող ընդդիմանալ դրան, բանակի 
քարոզչամեքենային մօտ կանգնած գրողներից 
Ֆախրէդդին Ալթոնը սկսեց տարածել այն միֆն  
իբր՝ Կենտրոնական Ասիայի թուրքերն ունեցել են 
նման մի աւանդոյթ, որը կոչւել է «Արգանէ-քէն», այն 
ներկայացնելով, որպէս Նոռուզի նախատիպը: 
Իսկ այսօր, երբ նոյն անձնաւորութիւնը չի նշում 
«Արգանէ-քէն»-ը որպէս թուրքական աշխարհին 
պատկանող հանրային տօն, կարող է նշանակել,  
որ այդ վարկածը եւս տապալւել է։

Նոռուզի, որպէս հնագոյն տօնի իւրացումը, որը 
վաղուց շարունակում են նշել տարածաշրջանի 
հին ժողովուրդներն ու Արիական քաղաքա- 
կըրթութեան կրողները, նման փորձերը կարող 
են անհեթեթութիւն թւալ: Սակայն, անցած տա- 
րիներին Իրանի շուրջ ակտիւացել է մէկ այլ 
տարածաշրջանային համագործակցութիւն՝ Թուր- 
քիայի գլխաւորութեամբ, որն առաջարկում է 
մշակոյթի իր ձեւաչափը:  Փորձագէտը յաւելել է, 
որ Ղազախստանի «Էգէ Ման» թերթի հետ վերջին 

զրոյցում, Թուրքիայի նախագահական պալատի 
խօսնակ եւ այդ երկրի ԶԼՄ-ների համակարգող 
նոյն ինքը՝ Ֆախրէդդին Ալթոնն արդէն իսկ Նո- 
ռուզը համարել է, որպէս թուրքական աշխարհի  
խորհրդանիշ:  

Այս յայտարարութիւնը տեղ է գտել այսպէս 
կոչւած թուրքալեզու երկրների կազմակերպու- 
թեան գագաթնաժողովի բանաձեւում, որի ղե- 
կավարութիւնն ստանձնել է Թուրքիան։ Բացի 
կազմակերպչական կառուցւածքից, Թուրքիայի 
դիտարկած աշխարհագրական տարածքը, մեղմ 
ասած, մշակութային անցեալի ու բացակայող 
պատմութեան քաշի կարիքն ունի, որպէսզի այն  
ստանայ նաեւ փիլիսոփայական երանգ: 

«Վերջին տասնամեակների ընթացքում Եւրո- 
միութեան ձեւաչափին հետեւող  միջին տէրու- 
թիւնները որդեգրել են նմանատիպ կազմակեր- 
պութիւններ ստեղծելու ուղղւածութիւն: Փաստօրէն,  
մի շարք մշակութային եւ քաղաքակրթական 
ընդհանրութիւնների վրայ քաղաքական ուժ ստեղ- 
ծելու նպատակով երկրներ միաւորելը, պայմա- 
նաւորւած է ամէն գնով նման կառոյցներ ձեւա- 
ւորելու փիլիսոփայութեան անիրատեսական ըմ- 
բըռնմամբ»,- յիշեցրել է Սէյֆոլդինին, որ ԵՄ-ը 
ձեւաւորւել է քաղաքական ու քաղաքակրթական 
ընդհանրութիւնների հիման վրայ, ներառեալ 
ազատ շուկան, լիբերալ ժողովրդավարութիւնը 
եւ ինտերնացիոնալիզմը, այլ՝ ոչ թէ քաղաքա- 
կըրթութիւնները ձուլելով կամ էթնօ-մշակութա- 
յին ձեռքբերումները իւրացնելով: 

«Այն, ինչ Թուրքիայի ներկայիս ղեկավարները, 
փորձում են ստեղծել «երեւակայական հասարա- 
կութիւն» ստեղծել, որը կարող է միայն թղթի վրայ 
գոյութիւն ունենալ»,- նշել է փորձագէտը եւ յաւելել, 
որ «Թուրքական աշխարհ» հասկացութիւնը չունի 
կտրած ճանապարհ, քանի որ նրանց մօտ ազգ  
հասկացութիւնը եւս նոր երեւոյթ է:

«Ակնյայտ է, որ Թուրքիան այս հարցում սխալ  
ճանապարհ է ընտրել։ Վերադառնալով  Նո- 
ռուզի օրինակին պէտք է նշել, որ այն նոյնիսկ 
Թուրքիայի ժողովրդի համար է խորթ,  որը 
փորձում է ներկայանալ որպէս թուրքական երեւա- 
կայական աշխարհի կենտրոն: Թուրքիայի քա- 
ղաքացիների ընկալման մէջ Նոռուզը չի կարող 
լինել քաղաքակրթութեան նժար։ Փաստն այն է, 
որ Նոռուզը սահմանւել է որպէս գարնանային 

գիշերահաւասար Իրանի կենտրոնական բարձրա- 
ւանդակի տարածքում, այլ՝ ոչ թէ Ղազախստանի 
եւ Թուրքիայի նման վայրերի համար, որտեղ 
գարունը սկսւում է գրեթէ մէկ ամիս ուշացումով: 
Ստամբուլի եւ Ղազախստանի համայնքների իրա- 
կան հեռաւորութիւնը կարելի է կրճատել միայն 
երազի մէջ, այլ՝ ոչ թէ քարտէզի վրայ»,- գրել է  
Սէյֆոլդինին։

Փորձագէտը յիշեցրել է, որ Նոռուզի հնագոյն 
աւանդոյթի ծագման ամենաճշգրիտ պատմութիւնը 
Ֆիրդուսին ներկայացրել է հէնց «Շահնամէ»-
ում, որը կապւած է Ջամշիդ Քիանիի (Իրանի 
առասպելական արքայ) նախապատմական դա- 
րաշրջանի հետ:

Այդուհանդերձ, այսպէս կոչւած՝ թուրքալեզու  
երկրների, այդ թւում՝ Ադրբեջանի Հանրապետու- 
թեան կողմից իրանական քաղաքակրթութեան 
որոշ խորհրդանիշեր, ինչպիսին է Նեզամի Գան- 
ջաւին (բանաստեղծ, հնագոյն Իրանի ազգային 
պատմութիւնները բանաստեղծութեան շնչով ներ- 
կայացնողը), կամ Չոգանը առգրաւել եւ փորձել 
են գրանցել որպէս թուրքալեզու երկրների մշա- 
կութային ժառանգութեան մաս։ Այս հարցը 
իրանագէտները նոյնպէս գնահատել են որպէս 
քաղաքական երեւոյթ։ Փաստն այն է, որ  Ալիեւի 
կաբինետի անդամներից եւ թուրքական կազմա- 
կերպութեան ղեկավարներից ոչ մէկը ի վիճակի չէ 
կարդալ Նեզամի Գանջաւիի բնագրերն ու գրքերը, 
քանի որ դրանք հարազատ պարսկերէնով են  
գրւած:  

Առանցքային խնդիր, որ թուրքական երկրների 
այդ կազմակերպութիւնը չի կարող ներկայացնել 
գրեթէ որեւէ ինքնակերտ պատմական ժառան- 
գութիւն, որն այլ քաղաքակրթութեան մաս չէ, 
վերադառնում է այն մարտահրաւէրներին, որ 
այդ կազմակերպութիւնը մշակութային առումով 
գտնւում է «իրականութեան» տիրոյթից ահռելի  
տարածութեան վրայ:  

Փորձագէտը վերջում արձանագրել է, որ Թուր- 
քիային երբեք չի յաջողւի ստեղծել Եւրոմիութեան 
ձեւաչափով միաւոր: «Եւրոմիութիւնը ձեւաւորւել 
է ժողովրդավարութեան եւ ազատ շուկայական 
տնտեսութեան, ոչ թէ պանթուրքիզմի նման փակ՝ 
էթնիկ գաղափարախօսութեան հիման վրայ»,-  
եզրակացրել է նա:

